
3-бет. 

3-бет. 

«

Айдана ЖҰМАДИНОВА.

№135 
(19813)Қызылорда облыстық қоғамдық-саяси газет

10 қыркүйек  /СЕЙСЕНБІ / 2019 жыл 

1929 жылдың 1 шілдесінен шығады

www.facebоok.com/syrboyi.kz/ https://twitter.com/syrboyi www.instagram.com/syrboyikz

Гүлмира ДІЛДӘБЕКОВА.

ПАРТИЯЛЫҚ ТЫҢДАУ

Назерке САНИЯЗОВА.

ТҰЛҒА БІЛІМРУХАНИЯТКӘСІП

2 4 65

Алаштың
асыл перзенті

Ахат аға Қызылордалық зияткерлер 
алғашқы ондықта

Шағын және орта бизнес –
мемлекеттің әл-ауқатына 

жауап беретін сектор

«МЕРЕЙЛІ ОТБАСЫ»

МЕЗГІЛ МӘСЕЛЕСІ

Ұлттық банк деректеріне сүйенсек, 
қазақстандықтардың екінші деңгейлі 
банктерге қарызы 4 триллион теңге.  
Әйтеуір банк қызметіне жүгініп, 
өсімақымен несие алмаған азамат-
ты табу қиын қазір. Ең қиыны, біз 
«қарызға» өмір сүруге әбден бой ал­
дырдық. Соңғы бір жылда халықтың қа­
рыз алу қарқыны 15 процентке артқан! 

Сайда саны, құмда ізі жоқ, біркүндік 
мақтан үшін, бір жайылатын дастарқан 
үшін, «құда-жекжаттан ұят болмас» 
үшін намысқа тырысып, «қарызға ба-
татын» жағдайға да жеткенімізді жасы-
ра алмаймыз. Үйлену тойын несиесіз 
өткізбейтін қазақ қалмады. Тіпті, 
құндыз тон, соңғы үлгідегі тұрмыстық 
техникалар, қалта телефонын алып, сол 

үшін  жылдар бойы банкке қарыз бо-
лып жүру қалыпты жағдайға айналды. 
Ол аз десеңіз, шетелге барып демалу 
мен қымбат темір тұлпар тізгіндеуді 
бәсекеге айналдырдық. Қысқасы, 
тіршілікте несиеге тіреліп тұрған 
түйткіл көп... 

Жуырда ҚР Президенті Қасым-
Жомарт Тоқаев «Қазақстан Республика-
сы азаматтарының борыш жүктемесін 
азайту туралы» Жарлыққа қол қойды. 
Мемлекет басшысы президенттік сай-
лауалды бағдарламасында аса өзекті 
мәселелерді шешуге уәде берген еді.

Сол өзекті мәселелердің бірі 
– Президенттің атына кепілсіз 
несиелерді төлеуге қатысты азамат-
тардан көп өтініш түскен. Прези-
дент қарызға батқан азаматтардың 
жағдайына бейжай қарай алмайтынын, 
сондықтан бұрын-соңды болмаған 
әлеуметтік көмек көрсету туралы 
шешім қабылдағанын айтты.  Бір реттік 
акцияның мақсаты – қиын жағдайға тап 
болған азаматтарға көмектесу, оларға 
өз отбасыларының қаржылық ахуалын 
айтарлықтай жақсартуға мүмкіндік 
беру. 

Несие несібеден айырмасын

Егін – ел несібесі

Айсәуле ҚАРАПАЕВА.

«Несиесі жоқ адам бақытты» деген сөз пайда болды. Талайды 
несібесінен айырған сол несиенің жыры таусылар емес.

Шетелдік сарапшылар, үкі­
меттік емес ұйым өкілдері, 
университет профессорлары, су 
мамандары қатысқан бұл шара-
да жалпы су ресурсын сақтау, 
Арал теңізінің экологиялық 
жағдайын қалпына келтіру 
жайы талқыланды.

Облыс әкімінің орынбасары 
Б.Намаев шетелдіктерге Сыр 
елінің тыныс-тіршілігі жайы-
нан ақпарат беріп, конференци-
яда көтерілген мәселе тек теңіз 
жағасындағы елді ғана емес, 
әлем назарын аударған ауқымды 
тақырып екенін атап айтты.

– Бүгінгі шараның тақырыбы 
ауқымды әрі әлемдік мәселені 
көтеріп отыр. Конференция-
да  Арал теңізінің экологиялық 
жағдайын шешуге бірлесе 
шешім қабылдауға және эко-
логия мәселесін «жасыл эконо-
миканы» дамыту арқылы жаңа 
мүмкіндіктерге қол жеткізуде 
нақты ұсыныстар мен нәтиже 
болады деген үміттемін, – деді 
облыс әкімінің орынбасары.

Айта кетелік, Конрад Аде-
науэр атындағы қор елімізде он 
нақты бағыт бойынша қызмет 
атқарады. Соның бірі – су ре-
сурсы мәселесі.

– Су ресурсы әлемдік 
маңызға ие. Су тапшылығы, 
экологиялық мәселелер, Қа­
зақстанның Арал теңізінің 
солтүстік бөлігін сақтау мақ­
сатында қабылдаған шешімі 
мен атқарылып жатқан жұ­
мыстар, баламалы энер-
гия көздерін дамыту бүгінгі 
талқылау жұмысына арқау бо-
луда. Шетелдік сарапшылар өз 
пікірлерін ортаға салды, – деді 
қордың еліміздегі өкілі Томас 
Хельм.

Конференцияда Германия 
мемлекетінің Айхштетт-Ин-
гольштадт университетінің 
ғылыми қызметкері Магда-
лена Лауерман, Гонконгтегі 
«China Water Risk» қорының су 
мәселелері бойынша кеңесшісі 
Фенг Ху өз пікірлерімен бөлісті. 
Сондай-ақ Арал теңізінің 
бүгінгі жайы, атқарылып жатқан 
жұмыстар барысы бойынша 
облыстық табиғи ресурстар 
және табиғат пайдалануды рет-
теу басқармасы басшысының 
орынбасары Б.Шәменов хабар-
лама жасады.

Шараның екінші күні Арал 
теңізінің жағасында жалғасын 
таппақ.

Су тапшылығы –
әлемдік мәселе

Кеше облыс әкімдігі мен Конрад Аденауэр атындағы 
қордың Қазақстандағы өкілдігінің ұйымдастыруымен 
облыс орталығында «Өмір көзі – суды тұрақты пайдалану» 
тақырыбында конференция өтті.

Бұл – халықтың несібесін 
арттырып, қамбаны қазынаға 
толтырар, береке мен молшы­
лықтың мерекесі. Ауыл 
шаруашылығы саласы аймақ 
экономикасын дамытудың ба­
сым-бағыттарының бірі ретінде 
белгіленсе, осы жолда қызыл­
ордалықтар агробизнесті және 
агроөнеркәсіп кешенін дамыту-
да орасан зор үлес қосып, көш 
бастап келеді.

Егінге алғашқы орақ түсу 
рәсіміне Қызылорда қаласының 
әкімі Нұрлыбек Нәлібаев ар-
найы келіп, диқандар қауымын 
құттықтап, күзгі өнім жинау 
жұмыстарына сәттілік тіледі.

Биыл диқандар 8 421 гек-
тар жерге ауыл шаруашылығы 

дақылдарын екті. Оның ішінде 
негізгі дақыл – күріш көлемі  
4011 гектарды құрайды.

Қала диқандарының ала 
жаздайғы еңбегінің арқасында 
егін осы жылы да бітік шықты. 

Егін жинау жұмыстарына 
барлығы 795 тонна дизель оты-
ны, 159 тонна автобензин, 48 
тонна қою май қажетті көлемде 
қамтамасыз етіліп отыр. Бұл 
– қол жеткен жетістіктер мен 
табыстар диқан қауымының 
ынтымағы мен бірлігінің және 
еңбек даласында аянбай тер 
төккенінің, қажырлы қызметінің 
жемісі екені сөзсіз.

«СБ» ақпарат.

Қызылорда қаласына қарасты Махамбет ауылдық 
округінде орналасқан егіс алқабында дәстүрлі «Дала күні – 
2019» шарасы өтіп, егінге алғашқы орақ түсті.

Мерейлі шаңырақтың абыройын 
асқақтатқан байқауға 14 облыс пен 3 
республикалық маңыздағы қаладан 3 
мыңнан аса отбасы қатысқан. Ал алты 
жылда бұл конкурста 15 мыңнан астам 
шаңырақ бақ сынапты. Жылдағыдай бұл 
жылы да «Мерейлі отбасын» анықтауға 
барлық қазақстандықтар атсалысты. 

Сенбіде «Қазақстан» орталық концерт 
залында өткен салтанатты марапаттау 
рәсімінде ҚР Премьер-Министрінің 
орынбасары Бердібек Сапарбаев  
жеңімпаз жанұяларға Президент Қасым-
Жомарт Тоқаевтың құттықтау хатын 
оқып берді.

Қиянбековтер әулеті –
ұлттық байқау жүлдегері

Отбасы адамның ең сенімді тірегі ғана емес, әрбір берекелі шаңырақ 
– мықты мемлекеттің негізі. «Отанның отбасынан басталатыны» белгілі. 
Сондықтан 2013 жылы Елбасы Нұрсұлтан Назарбаев отбасы институтын 
нығайту, рухани құндылықты үлгі етіп, елге насихаттау мақсатында 
«Мерейлі отбасы» ұлттық конкурсын бекітті. Ал қыркүйек айының 
екінші жексенбісі Отбасы күні ретінде мерекелер күнтізбесіне еніп, осы 
уақытта жыл сайын үлгілі шаңырақты көпке таныту дәстүрге айналды. 
Ғасырлар бойы жалғасқан тәрбие мен тектілік, адамгершілік пен 
рухани құндылықты дәріптейтін ұлттық байқауда биыл қызылордалық 
Қиянбековтер әулеті де жүлдегер атанды.

Жиын кадрлық ауыс-түйісті таныс­
тырудан басталды. Облыстық ауыл 
шаруашылығы басқармасының басшы-
сы лауазымына Қамбарбек Мүбәраков, 
облыстық цифрлық технологиялар 
басқармасының басшысы болып Нәби 
Дәужанов тағайындалды. Қамбарбек 
Амангелдіұлы бұған дейін облыс бо­
йынша тексеру комиссиясының төраға­
сы, ал Нәби Тоқмырзаұлы облыс әкі­
мінің кеңесшісі қызметтерін атқарып 
келді. 

Партиялық тыңдаудың күн тәртібіне 
сәйкес алдымен мемлекеттік «Білім» 
және «Денсаулық» бағыттарының 
орындалу барысы сөз болды. Облыстық 
білім басқармасының басшысы Майра 
Мелдебекова кәсіптік-техникалық оқу 
орындарының студенттерін жатақха­
намен, оны бітірушілерді жұмыспен 
қамту бағытында атқарылып жатқан 
шараларға тоқталды. 

Сонымен қатар, жиында көрсеткіші 
көңіл көншітпейтін мектептердің 
мәселесі қаралды. Жүргізілген рей-
тинг бойынша 8 мектеп директоры 
төмен нәтиже көрсеткен. Бұл ретте 
аймақ басшысы жауапкершілік қатаң 
сұралатынын жеткізді. 

Облыстық білім басқармасының 
басшысы 8 мектеп директорының да 
ұзақ жылдық жұмыс өтілі, жеткілікті 
тәжірибесі бар екенін тілге тиек етті. 

– Олар 6 жылдан 19 жылға дейін 
басшылық қызмет атқарған. Ал 
мектептердің рейтингінің төмен болуы­
на басты себеп – білім ошағындағы 
қадағалау жұмысының төмендігі, – деді 
М.Мелдебекова. 

Еске салсақ, 2017-2018 оқу жылын-
да сырбойылық мектеп түлектерінің 97 
проценті жоғары оқу орындары мен кол-
ледждерге түсті. Бұл – білім саласындағы 
үлкен жетістік. Аймақ басшысы алдағы 
уақытта көрсеткішті төмендетпей, оны 
сабақтастық дәстүрімен абыройлы 

жалғастыру міндеті тұрғанын жеткізді. 
– Бұл жетістікке жету үшін Қырымбек 

Елеуұлы білім саласына қатысты батыл 
шешімдер қабылдап, саланың дамуы-
на көп қолдау көрсеткенін баршаңыз 
білесіздер. Жалпы, білім саласына 
қатысты менің ұстанымым айқын: 
сапалы білім беру арқылы баланың 
болашағын қалыптастыру. Шынына кел-
генде, біз барлығымыз осы балалардың 
келешегі үшін жұмыс істеп жатырмыз», 
– деді аймақ басшысы.

Облыс әкімі денсаулық сақтау меке­
мелері арасында жүргізілген рейтинг 
қорытындысы бойынша төменгі орын-
нан көрінген 4 мекеменің жұмысы мен 
олардың басшыларын сынға алды. Айта 
кетейік, мұндай талдау «Денсаулық» 
бағдарламасындағы 36 индикатор бой-
ынша жүргізіледі. Білім мен медици-
на салалары Елбасы мен Мемлекет 
басшысының ерекше назарында екенін 
атап өткен аймақ басшысы жұмысты әлі 
жетілдіру қажеттігін тапсырды.

Шикізатқа байланған менталитет­
тен бас тартып, экономиканы әртарап­
тандыру, инновацияны дамыту ар­
қылы еңбек өнімділігін арттыру және 
тікелей шетелдік инвестиция тарту 
– Президент Жолдауынан туындай­
тын міндеттердің бірі. Индустриялан­
дыру бағдарламасының үшінші бес­
жылдығына аяқ басқан тұста бұрын 
жіберілген қателіктер мен олқылық­
тарды ескермесе болмайды. Аймақта 
аталған бағдарлама аясында бірнеше 
жобаның кемшілікпен жүзеге асырыл­
ғанын талдау нәтижесі көрсетіп отыр. 

– Жобалардың басым көпшілігінің 
қаржыландыру мәселесі нақты шешіл­
меген. Мия тамыры мен мұнай өңдеу 

сияқты жобалардың шикізат көздері 
анықталмаған. Сондықтан үшінші 
бесжылдық аясында жоспарланған жо-
баларда осындай кемшіліктердің болма-
уы үшін күш жұмсауымыз керек. Одан 
күтілетін нәтиже – жаңа өндіріс орын-
дарын құру арқылы жұмыс орындарын 
ашу, салық түсімдерін арттыру, өңір 
халқының әл-ауқатын жақсарту, – деді 
облыс әкімі. 

Индустрияландыру бағдарлама­
сының бірінші және екінші бесжыл­
дықтары аясында өңірде 24 жоба іске 
асырылып, нақты 1442 жұмыс орны 
ашылды. Осы жылдың 7 айында іске 
қосылған 24 жобаның 18-і жоспарлы 
қуаттылықты 90-100 процентке игерді. 
Мемлекеттік бағдарламамен бекітілген 
индустрияландырудың 6 басым бағыты 
бар. Олар – металлургия, химия, мұнай 
химиясы, машина жасау, құрылыс 
материалдарын шығару және тамақ 
өнеркәсібі.

«Nur Otan» партиясы облыстық 
филиалының жұмыс жоспарына сәй­
кес жыл соңына дейін сайлауалды 
тұғырнаманың «Индустриалды даму» 
бағыты бойынша қала және аудан 
әкімдері есеп береді. Бұл жолы Арал 
мен Қазалы аудандарында атқарылып 
жатқан шаралар мен кемшіліктер 
жөнінде айтылды. 

Арал ауданында соңғы 10 жыл-
да 7 жоба жүзеге асырылып, оның 
4-уі іске қосылды. 2016-2019 жылдар 
аралығында Индустрияландыру кар-
тасы мен индустриялық аймақтан тыс 
өңдеу өнеркәсібі саласында құны 91 млн 
теңгені құрайтын 3 жоба іске қосылып, 
27 жұмыс орны ашылды. Ал Қазалыда 
құны 2,2 млрд теңге болатын 3 жоба 

орындалды. 2013 жылы 12,7 гектар 
жерге индустриялық аймақ құрылып, 
оған 177,2 млн теңгеге инфрақұрылым 
желілері жүргізілді. Қызылордалықтар 
бірінші бесжылдықта осы екі аудан-
да іске қосылған тауарлы сүт фер-
масы, ас тұзы, балық өңдеу сияқты 
зауыттардың игілігін көруде. Бірқатары 
республикалық конкурстарда жүлделі 
орындарды иеленіп, облыс имиджін 
көтеруге атсалысып келеді. Десек те, әлі 
күнге шешімін таппаған мәселе аз емес. 

– Индустрияландыру бағдарламасы 
аясында Арал мен Қазалы ауданда-
рында атқарылған жұмысты одан әрі 
жетілдіру қажет. Жыл соңына дейін 
индустриялық аймақтарды толтыру бой-
ынша бекітілген межені игеруге жұмыс 
істеуіміз керек. Арал, Қазалы аудандары 
бойынша тиісті тапсырмалар берілді. 
Олардың орындалуын талап етемін, – 
деді облыс әкімі.

Мәжілісте шикізаттық емес сектор-
ды дамыту басты назарға алынғаны 
айтылды. Сондай-ақ, биылдан бастап 
республикада өңдеу өнеркәсібінің 
ішкі салаларын дамытуға бағытталған 
«Қарапайым заттар экономика-
сы» бағдарламасы іске асырылуда. 
Мәжілісте облыстық индустриялық-
инновациялық даму басқармасының 
басшысы Ринат Сұлтангереев, облыстық 
кірістер департаменті басшысының 
міндетін атқарушы Әділбек Бекішов 
тиісті жобалардың іске асырылуы тура-
лы баяндады.

– Біздің бүгінгі мақсатымыз – 
партиялық тыңдауда өзекті мәселелерді 
көтеріп, оларды шешу үшін нақты 
шешімдер қабылдау, – деп атап өтті 
аймақ басшысы.

Нақты шешім – көп күрмеудің кілті
Кеше облыс әкімі, «Nur Otan» 

партиясы облыстық филиалының 
төрағасы Қуанышбек 
Ысқақовтың төрағалығымен 
«Индустриалды даму» бағытында 
партиялық тыңдау өтті. 
Мәжілісте мемлекеттік «Білім», 
«Денсаулық» және «Индустрия» 
бағдарламаларының аймақта 
жүзеге асырылуы туралы 
айтылды.

ПІКІР-ПАЙЫМ СӘТІ ТҮСКЕН СҰХБАТАКТИВ

Sb

Президент Жолдауда ел эконо­
микасын, тұрмысын жаңа сатыға 
көтеретін негізгі міндеттерді ай­
қындап берді. Бұл – еліміздің бұған 
дейінгі жетістіктері мен табыста­
рын еселейтін, қажеттіліктер мен 
сұраныстарды қанағаттандыратын 
негізгі бағдарламалық құжат. 
Жиында қала әкімі Жолдауда 
көрсетілген басты 5 бағытқа тоқ­
талып, Мемлекет басшысы жүкте­
ген жаңа міндеттерді атап өтті.

– Ел Президентінің алғашқы 
Жолдауы – мемлекетімізді алға 
жетелейтін жаңа тарихи құжат. 
Елбасының бастамасымен қалып­
тасқан игі дәстүр, еліміздің страте­
гиялық даму жолының негізгі 
темірқазығы.

Облыс басшылығы қолдауының 
арқасында Сыр елінің орталығы 
– Қызылорда қаласында маңызды 
мәселелер шешімін табуда. Биылғы 
жылдың осы күнге дейінгі есептік 
көрсеткіштері бойынша қаламызда 
көптеген жұмыстар жоғары нәти­
жемен орындалуда. Жыл ба­
сында қаламыздың бюджеті 43 
млрд теңге көлемінде бекітіліп, 6 
айдың қорытындысымен 70 млрд 
теңгеден асты. Бұл – бюджет 
көлемінің жыл басынан бері 62,5 
процентке ұлғайғанын көрсетеді, – 
деді Нұрлыбек Машбекұлы. 

Орта және шағын бизнес 
– кез келген елдің әлеуметтік-
экономикалық жағдайын жақсар­
татын, мемлекеттің негізгі даму 
драйвері. Президент Жолдауында 
Үкіметке микро және шағын биз­
нес саласындағы компанияларды 
табысқа салынатын салықтан үш 
жылға босату үшін заңнамалық 
база әзірлеуді тапсырып, заңнамаға 
енгізілетін тиісті түзетулер 2020 
жылдан бастап күшіне енуі керегін 
айтқан болатын. Қазір елімізде 
кәсіпкерлерге жаңа мүмкіндіктер 
есігі ашылды, Жолдаудағы қаржы­
лық қолдау осының айғағы. Соңғы 
жылдары облыста да  кәсіп бастап, 
табысын еселеген азаматтардың 
саны артқан. 

– Бүгінде облыс бойынша 
жұмыс істеп тұрған кәсіпкерлік 
субъектілерінің 60 процентке 
жуығы Қызылорда қаласының 
үлесінде. Жыл басынан бері жаңа­
дан тіркелген кәсіпкерлік субъек­
тілерінде 1 мың 600 жаңа жұмыс 
орыны ашылды, – деді қала әкімі. 

Президент Жолдауда ауыл­
шаруашылығы саласына тоқталып, 
бірақ оның әлеуеті толық пайда­
ланылмай отырғанын, елімізде 
органикалық және экологиялық 
таза өнім өндіру үшін зор мүм­
кіндіктер барын айтқан еді. 
Қазір Қызылорда қаласы бой­
ынша 390 шаруа қожалығының 
бірігуімен 27 ауыл шаруашылығы 
өндіріс кооперативі құрылған. 
Егіс көлемдерін әртараптандыру 
мақсатында 8 мың 583 гектар жер­
ге ауыл шаруашылығы дақылдары 
егілген. Соңғы жылдары қалада да 
ауыл шаруашылығы саласы қар­
қынды дамып келеді. Бірақ, Нұр­
лыбек Машбекұлы қалаға қарас­
ты елді мекендерде жерді тиісті 
деңгейде пайдаланбай отырған 
шаруашылықтар барын атап өтті. 

Мемлекет басшысы еліміздің 
бюджеті екі негізгі мақсатқа – эко­
номиканы дамыту және әлеуметтік 

мәселелерді шешуге бағытталуы 
қажеттігін айтып, әлеуметтік са­
лада ең бірінші кезекте білім са­
ласына мән беруді тапсырған еді. 
Бүгінде  мемлекеттік цифрлан­
дыру бағдарламасымен қала мек­
тептерінің компьютермен жаб­
дықталуы, интернет желісіне 
қолжетімділігі, электронды күн­
делік жүйесіне қосылу көрсеткіші 
100 процентке жетті. Жиында қала 
әкімі білім беру нысандарының 
саны жыл сайын артып келе 
жатқанын жеткізді. 

– Жыл аяғына дейін Жаппас­
бай батыр көшесінің бойынан 
салынып жатқан 600 орындық 
мектеп құрылысын аяқтаймыз. 
Білім беру ұйымдарындағы орын 
тапшылығын шешу мақсатында 
№198 орта мектебі жанынан 200 
орындық, №261 орта мектеп жа­
нынан 150 орындық қосымша 
ғимараттар құрылысы жүргізілуде. 
Қала тұрғындарының сұранысына 
сәйкес, «Саяхат» шағын ауда­
нынан 300 орындық мектеп, 
«Бәйтерек» шағын ауданынан 600 
орындық мектеп құрылыстарын 
жүргізу үшін ҚР Білім және ғылым 
министрлігіне бюджеттік өтінім 
ұсынылды, – деді қала басшысы.

Еліміздегі әрбір отбасы қауіпсіз 
қоғамда, жайлы баспанада өмір 
сүргенде ғана мемлекет жаңа 
жетістіктерге қол жеткізе ала­
ды. Елбасының және Мемлекет 
басшысының негізгі басымдық­
тарына ие болған мәселе – халықты 
тұрғын үймен қамтамасыз ету. 

Соңғы жылдары Қызылорда 
қаласында жаңа шағын аудан­
дар бой көтеріп, 7 мыңнан астам 
қызылордалық баспаналы болды. 
Құрылыс саласындағы жұмыс­
тардың ең ауқымдысы, Сырдария 
өзенінің сол жағалауындағы жаңа 
қалада. Мұнда республикалық 
және облыстық бюджеттерден 
820 пәтерлік 16 көпқабатты арен­
далық тұрғын үй мен 830 пәтерлік 
17 көпқабатты кредиттік тұрғын 
үйлердің құрылыстары жүргізілуде. 
Сондай-ақ, қазір қалада 2 мың 
пәтерлік 43 көпқабатты тұрғын 
үйдің құрылысы салынуда. 

Тұрғындардың, әсіресе әлеу­
меттік тұрғыдан әлсіз топтардың 

баспанаға қолжеткізуі қашанда 
маңызды. Өңірде халықтың аз қам­
тылған және әлеуметтік осал топта­
рын тұрғын үймен қамтамасыз ету­
ге бағытталған «ОРДА» аймақтық 
Жол картасы қабылданғаны 
белгілі. Сондай-ақ, Қызылорда 
қаласы көпбалалы отбасыларды 
қолдау және оларды баспанамен 
қамту бағытында бірегей жобаны 
жүзеге асыруда. Яғни, тұрмысы 

төмен көпбалалы отбасыларды 
тұрғын үймен қамтамасыз ету үшін 
«Баламекен» жобасы аясында Бо­
лат Өтемұратовтың жеке қорының 
демеушілік қолдауымен 100 отба­
сы тұрғын үймен қамтылды. Со­
нымен бірге, 50 пәтерлік 25 тұрғын 
үйдің құрылысы жүргізілуде.

Қала әкімі басты ұстаным – 
ашықтық екенін атап өтті. Бүгінде 
қала тұрғындарымен байланысты 
арттыру және барынша ашықтықты 
қамтамасыз ету бағытында қар­
қынды жұмыстар жүргізілуде. 
Айталық, «Ашық Қызылорда» 
жобасындағы өтінімдердің 90 про­
центі дер кезінде шешімін тапқан. 

– Әлеуметтік желілер – біз үшін 
«пиар» құралы емес, халықпен 
байланыс құралы! Бұл ретте, қала 
әкімдігі ғимаратынан «Ақмешіт – 
адалдық алаңы» жобасы аясында 
фронт-офис аштық. Аймағымызда 
алғаш болып қалаға қарасты 
Тасбөгет кенті, Ақсуат ауылдық 
округі «Open space» жобасын қолға 
алса, осы жобаны Қарауылтөбе 
ауылдық округі жүзеге асыруда, – 
деді Нұрлыбек Нәлібаев.

Сондай-ақ, қала әкімі Жолдау­
дан туындаған міндеттерді іске 
асыруға байланысты тиісті сала 
басшыларына тапсырмалар берді. 
Жиында «Nur Otan» партиясының 
облыстық мәслихатындағы депу­
таттық фракция жетекшісі, 
И.Әбдікәрімов атындағы Қы­
зылорда агро-техникалық жоғары 
колледждің директоры Иба­
дулла Құттықожаев Жолдаудан 
туындайтын міндеттер туралы, 
Қазақстанның еңбек сіңірген 
қайраткері Қалқазбек Әжі­
беков «Қарқынды дамыған және 
инклюзивті экономика» тақы­
рыбында пікір білдірді. Сондай-
ақ, республикалық, халықаралық 
айтыстардың жүлдегері Мұхтар 
Ниязов, қалалық мәслихат депута­
ты, №23 мектеп-лицейінің директо­
ры Ләйлә Қожаниязова, «Самғау» 
жастар сыйлығының иегері, «Биз­
нес старт» инновациялық жоба­
ларды жүзеге асыру орталығының 
басшысы Жандос Оразмаханов 
Жолдаудың негізгі бағыттар бо­
йынша келелі пікірлерді ортаға 
салды.

Саяси құжатта Президент 
Қасым-Жомарт Тоқаев ха­
лықпен кері байланыс орната 
білу, әрбір мәселені жедел ше­
шуге ден қою – мемлекеттік 
орган жұмысындағы басты 
бағыт екенін, ол үшін аза­
маттардың мұң-мұқтажын, 
өтінішін қарау деңгейінің 
сапасын бақылайтын арнайы 
бөлімнің де ашылғанынан 
хабардар етті. Мемлекеттік 
органдарға даярлығы мықты 
жас кадрларды тарту қа­

жеттілігін де шет қалдырмады. 
Бұл ретте, Президент 300 жас­
ты іріктеп, «Президенттің 
кадрлық резервін» құрудың 
артықшылығын жеткізді. Ра­
сында, ол  мемлекеттік басқару 
құрылымына қан жүгіртіп, 
халықпен ашық әрі сенімді диа­
лог орнатуға мүмкіндік бермек. 

Бұдан бөлек, Жолдауда 
алдағы жылдарда басымдық 

берілетін 6 әлеуметтік бағыт 
тұжырымдалды. Олардың 
қатарында білім беру сапасын 
жақсарту, отбасы институ­
тын қолдап, инклюзивті қоғам 
құру, мәдениет қызметкерлерін 
қолдау, әлеуметтің әлеуетін 
көтеру және зейнетақы қоры 
жүйесін жетілдіру сияқты 
маңызды міндеттер бар. Құ­
жаттағы «Егер қажетті құ­
рылымдық өзгерістерді жү­
зеге асырсақ, 2025 жылға 
қарай ішкі жалпы өнімнің 
жыл сайынғы тұрақты өсімін 
жоғары деңгейге жеткізуге бо­
лады» деген пайымның нақты 
жағдайларды талдау арқылы 
жасалған болжам екенін де 
аңғаруға болады. Себебі, 
жыл сайынғы 5 және одан да 
жоғары өсімге қол жеткізу ел 
экономикасын жаңа белестерге 
көтерері даусыз. 

Бүгінде Қасым-Жомарт Ке­
мелұлының «Мен халыққа сай­
лау алдындағы берген уәдемді 
толығымен орындаймын» де­
ген сөзінің өзі жұртшылықты 
жігерлендіріп, еңбекке деген 
күш-қуатын арттырып отыр. 
Мемлекеттік қызметшілер де 
Мемлекет басшысының қол­
дауын сезінуде және Жолдауда 
айтылған барлық бастамалар­
ды бірауыздан қолдауға дайын.

Нұрман ТАЛҚАНБАЕВ, 
ҚР Мемлекеттік 

қызмет істері агенттігінің 
Қызылорда облысы бойын-
ша департамент басшысы, 

Әдеп жөніндегі кеңес 
төрағасы.

Мемлекет басшысы Қасым-
Жомарт Тоқаевтың Қазақстан 
халқына арнаған алғашқы Жол­
дауын қалың көпшілік ерекше 
ықыласпен қабылдады. Өйт­
кені онда елді толғандырып 
жүрген басты тақырыптар қоз­
ғалды. 

Айталық, еліміздің бей­
бітшілігі мен тұрақтылы­
ғына арқау болған қоғамдық 
келісімді нығайту бағытында 
әлеуметтік және этникалық 
топтар арасындағы келі­
сімді сақтай отырып, саяси 
үрдістерді саралап, бірлігімізді 
арттыра түсу үшін нақты шара­
лар қабылдау қажеттігін атап 
өтті. Қазақ халқының мем­
лекет құраушы ұлт ретіндегі 
рөлін бекемдеп, этносаралық 
татулық пен дінаралық түсі­
ністікті қалыптастыра берудің 
маңыздылығына тоқталды. 

«Қазақ тілінің мемлекет­
тік тіл ретіндегі рөлі күшейіп, 
ұлтаралық қатынас тіліне ай­
налатын кезеңі келеді деп 
есептеймін. Сондай-ақ, тіл 
үлкен саясаттың құралы екенін 
де ұмытпаған жөн» деді Пре­
зидент. Шындығында, қандай 
да бір ұлттың тағдыры оның 
тіліне байланысты. Бүкіл та­
рихы, мәдени және рухани 
қазынасы тіл арқылы таныла­
ды. Сондықтан Мемлекет бас­
шысы елдің көкейіндегі өте 
өзекті мәселені дер кезінде 
назарға алды деп ойлаймын.

Тағы бір көңіліме қон­
ғаны, «Біз заңнамамызды із­
гілендіру ісіне көбірек мән 
беріп, азаматтардың негізгі 
құқықтарын назардан тыс 
қалдырдық. Зорлық-зомбы­
лық, педофилия, есірткі тара­
ту, адам саудасы және басқа 
да ауыр қылмыстарға, әсіре­

се, балаларға қатысты қыл­
мыстарға қолданылатын жа­
заны шұғыл түрде қатайту 
қажет» деген сөзі. Осы орайда 
табиғат байлығын қынадай 
қырып жатқан броконьерлерді 
де тәубесіне түсіретін қатаң 
шара қабылдауды Үкімет на­
зарына ұсынды. Расында, қа­
зақ халқының қанында бол­
маған осындай қатыгездік 
әрекеттер соңғы уақытта белең 
алып бара жатқаны көңілді 
құлазытады. Ұрпағымыздың 
болашағы үшін бұл тұрғыда 
бұлжымайтын қатаң жаза 
түрін тағайындау қажет дегені 
өте орынды. Сол секілді, 
мемлекеттік қызметті рефор­
малау, ауыл шаруашылығын 
дамыту, кәсіпкерлікті қолдау 
бағытындағы тың бастамалар 
көңілге қонымды. 

Жолдау – алдағы кезеңде 
атқарылатын негізгі іс-шара­
лардың бағыт-бағдары. Оны 
орындауға ел болып жауап­
тылық танытқанымыз жөн.

Серік ДҮЙСЕНБАЕВ,
облыстық ардагерлер 

кеңесінің төрағасы.

Жасампаздық жолындағы 
жаңа міндеттер

Айдана ЖҰМАДИНОВА.

А.Тоқмағамбетов атындағы мәдениет үйінде қала әкімі 
Нұрлыбек Нәлібаевтың төрағалығымен Мемлекет басшысы 
Қасым-Жомарт Тоқаевтың «Сындарлы қоғамдық диалог – 
Қазақстанның тұрақтылығы мен өркендеуінің негізі» атты 
Жолдауын талқылауға арналған идеологиялық актив  және 
«Nur Otan» партиясы қалалық филиалы саяси кеңесінің 
бірлескен отырысы өтті. Жиынға өңірдің зиялы қауым өкілдері, 
қалалық мәслихат депутаттары, кент және ауылдық округ 
әкімдері, сала басшылары қатысты. 

Көптің 
көкейіндегі өзекті 
ойлар

Басым бағыттар 
сараланды

– Алдымен, жаңа Жолдаудың ерекшелігі туралы 
айтып берсеңіз...

– Мемлекетіміз ТМД елдері кеңістігіндегі еркін 
сауда аймағына қатысатыны белгілі. Оның ішінде 
көршілес Өзбекстан да бар. Былтырдан бастап 
Өзбекстанда шағын және орта бизнеске тиімді жағдай 
жасала бастады, экономикасы либерализацияға көшті. 
Бәсекелес болғандықтан, бұл жағдай елімізде шағын 
және орта бизнестің мүмкіндігін төмендетуі ықтимал. 
Сондықтан, Мемлекет басшысы бизнесті қолдауға дер 
кезінде тапсырма берді деуге болады. Шағын және 
орта бизнес – мемлекеттің әл-ауқатына жауап беретін 
сектор. Қазір Германия сынды дамыған елдерде шағын 
бизнестің экономикадағы үлесі 70 процентке жетіп, 
Еуропа елдерінің барлығында бұл көрсеткіш 50 про­
центтен асып кеткен. Өкінішке орай, біздің ел 22 про­
центтен аса алмай отыр. 

Ал микро және шағын бизнес компанияларының 
табысқа салынатын салықтан 3 жылға босатылуы 
мемлекетке де пайдалы. Неге десеңіз, шағын бизнес 
ешқашан қаржыны шетелге алып кетпейді. Ол тапқан 
табысты Қазақстан Үкіметінде жұмсайды. Ал, шека­
ра асырып, мол қаржыны офшорға алып кететіндер 
ірі компаниялар. Сондықтан, шағын бизнеске 
қолдау көрсеткен сайын, мемлекетімізде экономика 
тұрақтайды деген сенім бар. 

– Жолдауда Президент көпбалалы отбасы 
өкілдерінің кәсіп бастауына мүмкіндік беру керегін 
айтты. Әлеуметтік әлсіз топ өкілдерінің өз-өзін 
асырап, экономикаға үлес қосатындай іс бастауы 
бір күннің шаруасы емес...

– Сондықтан, алдымен сананы өзгерту керек. «Ата­
мекен» ҰКП төрағасы Тимур Құлыбаев та бұл мәселе 
турасында көпбалалы аналарды, жастарды оқытып, 
мектепте жеке пән ретінде жүргізілуіне қатысты 
бірқатар бастамалар ұсынған болатын. Бастысы, 
сананың өзгеруіне, кәсіпке икемі бар адамдардың 
тәуекел етіп, қолынан келетін іске бар күшін салып, 
дамуына көмектесу керек.  

– Ал, өткен жылғы «Халыққа арналған үздік та-
уарлар» номинациясының жеңімпазы – «Dalatex» 
фабрикасы отбасылық кәсіп пе?

– Иә, бұл жұмысымызға отбасы мүшелері атсалы­
сады.

– Кәсіпкерлікке қатысты тағы қандай мәселе 
бар?

– Елімізде арнайы экономикалық аймақтардың 
тапшылығы байқалады. Айталық, Өзбекстанда 17 
экономикалық аймақ бар. Керек десеңіз, бір облы­
сын тұтастай экономикалық аймақ етіп жіберген. Ол 
елде баж, кедендік салықтарға қатысты жеңілдіктер 
бар. Біздің елде де экономикалық аймақтарды енгізсе, 
жақсы болар еді.

– Президент Жолдауда «қаржылай қолдаудың 
игілігін жергілікті билікпен байланысы бар шаруа-
лар ғана көріп отыр» деген сарапшылар пікірін айт-
ты. Бұған не дейсіз?

– Америка экономикасында сатылатын және  са­
тылмайтын өнім деген ұғым бар. Сатылатын өнім 
шетелге экспортқа шығады, демек, мемлекетке пай­
да алып келеді. Өкінішке орай, Қазақстанда ол өнім 
– шикізат. Біз оны сыртқа сатып, елге ақша алып 
келеміз. Ол ақшаны мемлекет төңірегінде жүрген ме­
кемелер тендермен пайдаланады. Ал ішкі нарықтағы 
кафе, қонақүй, дүкендер – сырттан келген ақшаны 
Қазақстан ішінде ғана айналдыратын, мемлекетке 
сырттан пайда әкелмейтін кәсіп. Сондықтан бізге 
экспортқа шығаратын өнім көбірек керек. Қызылорда 
облысында экспортқа шығатын ауылшаруашылық 
өнімі – күріш. Сондықтан күріш шаруашылығын да­
мыту қажет. Бұл өнім экспортқа шығады, Қазақстанға 
ақша алып келеді. Соның арқасында көп мекемелер 
тендерге қатысып, үй соғады, ғимарат, жол салады, 
қызметкерлерге айлық төленеді. Ол мемлекетке сырт­
тан келетін қаржы. Сондықтан бізде қазір экспортқа 
бағытталатын компаниялар санын арттырып, көбірек 
жәрдем берілуі керек. Мұндайда, әлгінде айтқанымдай, 
арнайы экономикалық аймақтардың болғаны тиімді. 

– Жолдауда экотуризм мен этнотуризмді дамы-
ту тапсырылды. Сіздің ойыңызша, біздің аймақта 
қандай жобалар жүзеге асуы керек?

– «Байқоңыр» ғарыш айлағы және «Қорқыт ата» 
кесенесін туризм аймағына айналдыруға, сондай-ақ, 
сафари мен аңшылықты туризм бағытында қолдануға 
болады. Экотуризм саласы бойынша Қырғызстанға 
барғанымда, олар жайлаудағы қойшы ауылды, киіз 
үйді, жылқыны жиһанкездерді тарту мақсатында тиімді 
пайдаланып отырғанын байқадым. Елімізде біздің 
облыстағы «Қорқыт ата» кесенесін қосып, Түркістан, 
Бұқара, Самарқанд атауымен мемлекетаралық, 
туристік хаб жасауға болады. Сондай-ақ, шетел­
де тартылған Арал теңізін, экологиялық ахуалды өз 
көзімен көргісі келетін туристер бар. Бұл да туризмді 
дамытуға таптырмас мүмкіндік. 

Әңгімелескен
Айдана ЖҰМАДИНОВА,

«Сыр бойы».

Облыс әкімінің өкімі
мен Даужанов Нәби 
Тоқмырзаұлы облыстық 
цифрлық технология
лар басқармасының 
басшысы лауазымына 
тағайындалды.

Н.Даужанов 1964 жылы 
туған. Жамбыл гидромелио­
рация-құрылыс институтының 
Қызылорда облысы бойынша 
филиалын және Қорқыт Ата 
атындағы Қызылорда мем­
лекеттік университетін, сондай-
ақ Мәскеу ғылыми-зерттеу, 
жоба лық-конструкторлық, 
технологиялық бетон және 
темірбетон институтының аспи­
рантурасын бітірген. Техника 
ғылымдарының кандидаты, 

қауымдастырылған профессор. 
Еңбек жолын Жалағаш ауда­

ны Аққұм кеңшарында құрылыс 
бригадасының жұмысшысы 
ретінде бастаған.

1995-1996 жылдары – Мәс­
кеу ғылыми-зерттеу, жоба­
лық-конструкторлық, техноло­

гиялық бетон және темірбетон 
институтының ғылыми қыз­
меткері.

1996-2001 жылдары – 
Қызылорда политехникалық 
институтының аға оқыту­
шысы, ақпараттық-есептеу 
орталығының бастығы.

2001-2018 жылдары – Қор­
қыт Ата атындағы Қызылорда 
мемлекеттік университетінің 
ғылыми қызметкері, факультет 
деканы, проректоры.   

2018-2019 жылдары – 
Л.Н.Гумилев атындағы Еуразия 
ұлттық университетінің қауым­
дастырылған профессоры.

2019 жылдың тамыз айынан 
бастап осы кезге дейін облыс 
әкімінің кеңесшісі лауазымында 
қызмет атқарып келді. 

ТАҒАЙЫНДАУ

Облыстық цифрлық технологиялар
басқармасының басшысы

Облыс 
әкімінің өкімімен 
Мүбараков 
Қамбарбек Аман
гелдіұлы облыстық 
ауыл шаруа
шылығы бас
қармасының бас-
шысы лауазымына 
тағайындалды.

Қ.Мүбараков 1973 
жылы туған. Қызыл­
орда политехникалық институ­
ты мен Қазақ гуманитарлық заң 
университетін бітірген, «эконо­
мист-менеджер» және «заңгер» 
біліктіліктері бар.

Еңбек жолын Жаңақорған ауда­
ны Өзгент ауылындағы қырманда 

қарапайым жұмысшы 
болып бастаған.

1997-2001 жылда­
ры Қызылорда қала­
сы бойынша салық 
комитетінде жауапты 
қызметтер атқарған.

2001-2009 жылдары 
– Шиелі ауданы бой­
ынша салық комитеті 
төрағасының орынба­
сары, Жаңақорған ау­
даны бойынша салық 
комитетінің төрағасы, 

Қызылорда облысы бойынша салық 
комитеті төрағасының орынбасары.

2009-2011 жылдары Шиелі ауда­
ны әкімінің орынбасары болған.

2011-2018 жылдары – облыс 
бойынша тексеру комиссиясының 
төрағасы қызметін атқарды.

Облыстық ауыл шаруашылығы 
басқармасының басшысы

Шағын және 
орта бизнес –
мемлекеттің әл-
ауқатына жауап 
беретін сектор

Мемлекет басшысы Қасым-Жомарт 
Тоқаев  «Сындарлы қоғамдық диалог 
– Қазақстанның тұрақтылығы мен 
өркендеуінің негізі» атты Қазақстан 
халқына арнаған алғашқы Жолдауында 
бизнес өкілдеріне, микро және шағын бизнес 
компанияларына қолдау көрсетілетінін 
ерекше атап өтті. Бұл турасында Кәсіпкерлер 
палатасы Өңірлік кеңесінің төрағасы, 
«DALATEX» ЖШС директоры Ділмұхамед 
Әбізовпен әңгімелестік.



– Халқымыздың ұлт-
тық және отбасылық 
дәстүрлерге беріктігі қо­
ғамдағы рухани құнды­
лықтардың сақталуына 
ықпал етеді. Бұл мемле-
кеттік іс-шара – Қазақ­
станның әлеуметтік 
саясатының маңызды 
бөлігі. Елімізде жыл са­
йын халықтың өмір сүру 
жағдайын, тұрмыс сапа-
сын жақсартуға бағыт-
талған маңызды шешім-
дер қабылдануда. Елбасы 
бастамасымен мереке-
лер күнтізбесіне Отбасы 
күні мейрамы енгізілді. 
Ырыс-берекесі мен ын-
тымағы жарасқан мәуелі 
әулеттерді насихаттайтын 
«Мерейлі отбасы» ұлттық 
байқауын өткізу дәстүр-
ге айналды. Бұл шара-
лар сан ғасырлар бойы 
қалыптасқан ұлттық 
әдет-ғұрыптардың, салт-
дәстүрлердің жаңғыруы-
на, отбасы институтының 
нығаюына, ұрпақ тәрбие­
сіне жаңаша мән беріп, 
өнегелі  әулеттердің өрі­
сін нығайтуға ықпал 
етеді. Бұл конкурсқа қа-
тысушылардың барлығын 
жеңімпаздар деп айтуға 
болады. Өйткені, осы 
конкурсқа қатысқан әрбір 
отбасы мерейлі, – делін-
ген Мемлекет басшысы-
ның құттықтауында.

Бұл байқауда Сыр 
елінің атынан жолда-
ма алған Қиянбековтер 
әулеті әуелі облыстық 
кезеңге қатысып, 372 от-
басының арасынан топ 
жарған. 

Қиянбековтер отба-
сының тірегі, 79 жастағы 
Әмір ата Сырдария ау-
данында дүниеге келген. 
Он тоғыз жасынан бастап 
механизатор болып ең-
бек еткен Әмір Қиянбек­
ов 36 жыл бойы трактор 
мен комбайн айдап, 1995 
жылы зейнетке шығыпты. 
Кезінде әскер қатарында 

жүріп, Архангельск об-
лысының комсомол ко-
митетінің грамотасымен 
марапатталып, «Әскери 
бөлімшенің алтын кіта-
бына» енген Әмір ата 
еселі еңбегінің арқасында 
«Құрметті механизатор» 
атағын, мемлекеттік дәре-
жедегі бірқатар орден-ме-
дальдарды иеленген. Ал 
қазір Шиелі ауданының 
құрметті азаматы. 

Отағасының бабын 
тауып, бағын еселеп, үйге 
береке, жылулық кіргі-
зетін жан отанасы екені 
белгілі. Қалкүл әженің 
қандай жан екенін осы-
дан-ақ білуге болады. 
Қалкүл Бәкірқызы – «Ал-
тын алқа» төсбелгісімен 
қатар «Еңбек Ері» ор-
денінің иегері.

«Ұрпағыңмен мың 
жаса» деген тілекті бәрі-
нен жоғары қоятын қазақ 
баланы бағым деп біл-
ген. Қиянбековтер отба-
сы шаңырақ көтерген 53 
жылда 10 бала тәрбие­
лепті. Бүгінде олардан 
тараған 45 немере, 16 шө-
бере бірлігі бекем шаңы-
рақтың шаттығын еселей 
түскені анық.

Айта кету керек, 
Қиянбековтер отбасы-
ның бір қызы және келіні 
«Алтын алқа» иесі болса, 
тағы бір келіні «Күміс 
алқа» иегері. 

Қазір Әмір ата мен 
Қалкүл әже кенже ұлдары 
Бауыржанның қолында. 
Алты ұлы мен бір қызы 
Бидайкөл ауылында от-
басыларымен тұрса, бір 
қызы Шиеліде, тағы бір 
қызы Еңбекші ауылында, 
ал енді бірі Қызылорда 
қаласында шаңырақтың 
отанасы.

Бүгінде бұл отба-
сынан кәсіпкер, егінші, 
есепші, аспаз, мұғалім, 
тіпті инженерді де кезік-
тіруге болады. Атап айт-
сақ, үйдің тұңғышы мен 
кенжесі Аманәлі мен 
Бауыржан – №148 қазақ 
орта мектебінде дирек-
тордың бағдарлы жұмыс­
тар жөніндегі орынбаса-
ры және іс жүргізушісі. 
Қыдырәлі мен Ғалымжан 
– жеке кәсіпкер. Серәлі – 
Қаратауда инженер болса, 
Көшеғали – 20 жылдан 

бері егінші. Қызы Ай-
наш – аспазшы, Бинаш – 
Жақаев атындағы №149 
«Қызылту» орта мек-
тебінде қазақ тілі мен әде-
биеті пәнінің мұғалімі. 
Қарлығаш – облыстық 
№5 мектеп-интернат ди-
ректорының оқу-тәрбие 
ісі жөніндегі орынбаса-
ры, ал Әлимаш – «Күміс» 
алқа иегері. 

Қай ата-ана үшін де 
ұл-қыздарының есенді-
гі мен еңбекке араласып 
адал табыс тауып, елге 
сыйлы болғанынан ар-
тық тілек жоқ. Тіпті, бұл 
байқауға қатысуға да 
әкімдік мамандары осы 
жылы ғана емес, бірне-
ше жылдан бері ұсыныс 
жасапты. Бірақ биыл ғана 
конкурсқа қатысудың сәті 
түсіп, ырысы мен ын-
тымағы жарасқан әулет 
бүкіл елге танылып, қуа-
нышқа бөлену бұйырып-
ты. Байқау қорытынды-
сы бойынша жүлдегер-
лер қатарынан көрінген 
Қиянбековтер әулетіне 
300 мың теңге ақшалай 
сыйлық та табыс етілді.

Жалпы, байқау қоры­
тындысы бойынша Аты-
рау облысындағы ауыл 
мектебінде ұстаздық 
ететін Тілекқабыловтар 
«Мерейлі отбасы» ұлт-
тық байқауының лауреа-
ты атанды. Бұл әулеттің 
арқасүйері болған, еңбек 
ардагері, ағарту ісінің 
үздігі, Индер ауданының 
құрметті азаматы Төлеш 
Тілекқабылұлы өмірден 
озған. Ал 82 жастағы 
əулеттің əжесі Аймекен 
Қабдешқызы «Алтын ал­
қа», «Еңбек ері» медаль-
дарының иегері. Айта 
кету керек, әженің Абы-
лай Төлеш атты немересі 
панкратионнан əлем чем-
пионы, жауынгерлік сам-
бодан əлем кубогінің екі 
дүркін күміс жүлдегері.

Иә, осылайша «Ме-
рейлі отбасы» бірлікті 
биік қойып, қанағатты 
қазына деп білген әулет-
тердің мерейін өсірді. 
Мұндай шаңырақтардың 
көп болуы бір әулеттің 
ғана емес, тұтас елдің 
қуанышы.

Сонымен, дәл қазіргі күні 
несиенің бір бөлігін жабу про-
цесі қызу жүруде. Несиесі жа-
былған көпбалалы аналардың 
әлеуметтік желіде көпшілік-
тен сүйінші сұраған ақжолтай 
хабарлары да шығып жатты. 
Тіпті ойламаған жерден ұялы 
телефонына келген хабарла-
маға сенер-сенбесін білмеген 
адамдар да көп. Есеп-шоты-
на несиесінен қалған қаржы-
ның бір бөлігі қайтарылғанын 
көріп, аң-таң болғандар да 
жетерлік. Неде болса, халық 
қуана қарсы алған бұл бір рет-
тік акцияның көп отбасына 
шапағаты тиіп отыр. Себебі, 
ерінің де, әйелінің де атына 
рәсімделген несие екі бөлек 
есептеліп, 300 мың теңге емес, 
жалпы сомасы 600 мың теңге 
несиесі жабылады. Мәселен, 
қала тұрғыны Аягөз Мұзаппа-
рова көпбалалы ана. Жарлық 
шығардан екі ай бұрын кіш-
кентайын дүниеге әкелді. Қазір 
бала күтімімен үйде отыр. 
Жолдасы да жұмыстан белгілі 
себептермен қысқартылған. 
Алайда, екеуінің мойнында 
несиесі бар. Ұялы телефоны-
на несиесі жабылғаны туралы 
түскен хабарламаны көріп қат-
ты қуанғанын айтады. 

– Үш қыздан соң ер баланы 
дүниеге әкеліп, дәл қазір үйде 
балама қарап отырмын. Мек-
тепте ағылшын тілінен сабақ 
беремін. Ал жолдасым жұмыс-
сыз. Екеуміздің де несиеміз 
жабылып, одан қалған қаржы 
қайтарылыпты. Мемлекет бас-
шысына алғысым зор, – дейді 
көпбалалы ана. 

Қарызы өтелетіндердің  ті­
зімі орталық мемлекеттік ор-
гандардың ақпарат жүйесін-
дегі мәліметке сай жасалады. 
Білім министрлігі жетім бала-
лар, 29 жасқа толмаған ата-ана 
қамқорлығынсыз қалғандар, 
кәмелеттік жасқа толмай ата-а-
насынан айырылғандар мен 23 
жасқа дейінгі студенттердің 
тізімін әзірледі.

Әділет министрлігі ақпа-
раттық жүйедегі мәліметтерді 
азаматтық хал актілері бо­

йынша тексерді. Нәтижесінде 
Жарлықтағы талаптарға сай 
адамдар (2,08 миллион адамға 
жуық) мен олардың отбасы 
мүшелерінің (465 мың адамға 
жуық) тізімі әзірленді.

Екі тізім де шамамен 2,289 
миллион адам тексеріліп, Ұлт-
тық банк пен Мемлекеттік 
кредит бюросына тапсырыл-
ды. Қарызы кешірілетіндердің 
нақты тізіміне 506 941 адам 
енді. Олардың 630 633 микро-
кредиті мен қарызы кешіріледі.

Алайда, халық арасында 
бұл жеңілдікті кімдер пайда-
лана алатыны, қарызы кешірі­
летіндердің тізімінде болмаса 
не істеу керек екеніне қатысты 
сұрақ көп. 

Осы орайда біз облыстық 
жұмыспен қамтуды үйлестіру 
және әлеуметтік бағдарлама-
лар басқармасы басшысының 
орынбасары Алтын Есқараева­
ға хабарласқан едік. Оның ай-
туынша, адамдардың тізімге 
енбей қалуының басты себебі 
– ақпараттық жүйелерде мәр-
тебесі туралы ақпараттың бол-
мауы. Көп жағдайда адамдар-
дың некеге тұруы немесе ба-
ланың туғаны туралы ақпарат 
жоқ. Несиесі  барлар отбасы 
мүшесі ретінде көрсетілмеген-
діктен, мұндай отбасы Жарлық 
талабына сай келмей қалады.

– Несиені жабу бастал­
ған күні-ақ, біздің мекемеге 
келушілер саны толастамай 
отыр. Жарлықта белгіленген 
5 санатқа кіргенімен, тізімде 
болмай шыққан адамдардың 
мәліметтерін біз министрлікке 
жіберудеміз. Арнайы маман-
дарымыз келушілерге толық 
ақпарат беріп, түсіндіріп жа-
тыр. Бірақ халық аздап сабыр-
сыздық танытуда. Ең бірінші 
кезекте нақты жұмыс жасай-
тын әлеуметтік статусы бар 
адамдардың тізімі бойынша 
несиесі жабылуда. Ал қалған-
дары өзінің кезегінде болады. 
Ең бастысы, Жарлықта көр-
сетілген 5 санатта болсаңыз 
болды. Олар көпбалалы отба-
сы, мүгедек балаларды тәрби-
елеп отырған отбасылар, бала 
кезінен мүгедек балаларды 
тәрбиелеп отырған отбасылар, 

бала кезінен мүгедек ересек-
тер, жалғыз асырушысынан 
айырылған отбасылар, АӘК 
алушылар мен жетім балалар. 
Ал бұл санатқа кірмесеңіз, 
банк пен түрлі мекемелердің 
табалдырығын тоздырудың қа-
жеті жоқ, – дейді басқарма бас-
шысының орынбасары.

Цифрлық заманда тізімде 
бар-жоғыңызды үйден шықпай 
тексеруге болады. Ол үшін 
«Электронды үкімет» веб-сай-
тына кіру арқылы өзіңіздің 
ЖСН-ді енгізсеңіз болады. Не-
месе 111 нөміріне қоңырау ша-
лып, өз мәртебеңізді анықтай 
аласыз. 

Халық арасында неси-
есі жабылғандарға енді қай-
тып несие берілмейді деген 
алыпқашпа әңгіме бар. Егер 
сіз несиеңізді уақытылы 
төлеп отырған болсаңыз, онда 
алаңдауға негіз жоқ. Ал несие 
тарихыңыз «қара тізімде» бол-
са, алдағы уақытта банктер сіз-
ге несие беруден бас тартады.

Қарыз адамды тығырыққа 
тірейді. Арғы-бергі философ, 
ойшыл, зиялы қауым өкілдері 
де, психологтар да дәулетті 
болу үшін ең әуелі шамадан 
тыс, қажетсіз шығындардан 
сақтану керектігін айтады. Қа-
рыз алудың соңы психология­
лық тұрғыда адамға кері әсер 
ететіні тағы бар. «Қарыздан қа-
шан құтыламын» деген сөздің 
өзі миыңызға тыныштық бер-
мейтіні рас. 

Ағылшын жазушысы Бер-
нард Шоу: «Қарыз деген кез 
келген басқа қақпанға ұқ-
сайды, оған түсу оңай, бірақ 
шығу өте қиын» деп әдемі 
келтіреді. Қазір қаншама адам 
банктер мен микронесиелік 
ұйымдардың қақпанына оңай 
түсіп қалғанын өзі де білмей-
ді. Оның соңы үлкен өкінішке 
апарады. Осындай қарыздың 
кесірі талай шаңырақты шай-
қалтып, отбасын ойран ет-
кенін де жоққа шығаруға бол-
майды. Мұндай мысалдарды 
айналамыздағы адамдардың 
күнделікті өмірінен көріп те 
жүрген боларсыз. Ендеше, қа-
рызға өмір сүрмеуді үйренсек 
игі. 

– Статистиканы сөйлетсек, өңірде 
жұмыспен қамтылғандар саны 331,4 
мың адам болса, соның ішінде жал-
дамалы жұмыскер саны 217,6 мыңды, 
ал өз бетінше жұмыспен қамтылған-
дар саны 113,8 мыңды құрайды. Мін-
детті зейнетақы жарнасы оның 130 
мыңына ғана аударылған. Осыған 
қарап, конвертпен жалақы алатын 
немесе көлеңкелі кәсіпкерлікпен ай-
налысатын азаматтардың келешегіне 
алаңдамайтынын аңғаруға болады. 

Қазір зейнетақы жүйесі толықтай 
еңбек өтіліне байланыстырылған. 
Әлеуметтік сақтандыру жүйесінде де 
еңбек өтілі мен өтемақы мөлшері ара-
сындағы байланыс күшейген. Сон-
дықтан әрбір тұрғын өзінің болашағы 
үшін атқаратын жұмысын заңдасты-
руға мүдделі болуы тиіс. Прези-
дент Қасым-Жомарт Тоқаев жуырда 
жариялаған «Сындарлы қоғамдық 
диалог – Қазақстанның тұрақтылығы 
мен өркендеуінің негізі» атты Жол-

дауында да осы мәселенің мәнісіне 
терең бойлау қажеттігін баса айтты,  
– деді Т.Дүйсебаев.

Түйінді тақырыпты облыс бо­
йынша мемлекеттік кірістер департа-
ментінің басшысы Ғалымжан Орынов 

жалғады. Ғалымжан Қалдыкөзұлы 
16 тамызда «Облыста бейресми жұ-
мыспен қамтылғандарды заңдасты-
ру және сапалы жұмыс орындарын 
құру бойынша 2019-2021 жылдарға 
арналған іс-шаралар жоспары» Жол 

картасы қабылданғанына тоқтал-
ды. Мемлекеттік кірістер органда-
ры  салықтық құқықбұзушылықты 
болдырмау мақсатында бақылау 
жұмыстарын күшейткен. Осындай 
бақылаудың нәтижесінде бекітілген 

талаптарға немқұрайлы қарап, заң 
нормаларын аттаған салық төлеу­
шілер анықталды. Мәселен, 6 айға 
тапсырылатын салық есептіліктерін-
де еңбекақы қоры туралы мәліметті 
ұсынбаған кәсіпорындар көп. Сон-
дай-ақ, қосымша құн салығында ай-
налымы бар 269 салық төлеуші нөл-
дік көрсеткішпен есеп тапсырған. 
Онда жеке табыс салығы мен әлеу-
меттік салық көрсетілмеген. Осыған 
байланысты департамент 54 млн 
теңгені құрайтын  қосымша салықты 
өсіммен өндіріпті. 

Жиында облыстық кәсіподақтар 
бірлестігінің төрағасы Серік Сер-
мағанбетов пен «Nur Otan» партия-
сы облыстық филиалы жанындағы 
партиялық бақылау комиссиясының 
төрайымы Аида Әбибуллаева да 
жүйедегі бірқатар кемшілікті айтып, 
олардың шешім табуына бірлесіп 
ықпал жасауға шақырды. 

Суретті түсірген 
Нұрболат НҰРЖАУБАЙ.

Мөлдір ҚАЛЫМБЕТ.

БРИФИНГ

Sb
«Көлеңкеден» шығатын кез келді

«Nur Otan» партиясының облыстық филиалында бейресми жұ-
мыспен қамтылған халықты заңдастыру және экономикаға тарту 
мәселесі қаралды. Басқосуда облыстық жұмыспен қамтуды үйлестіру 
және әлеуметтік бағдарламалар басқармасының басшысы Талғат Дүй-
себаев «көлеңкеден» шығатын кез жеткенін алға тартты. Олай деуге 
себеп бар. Басқарма басшысының айтуынша, жыл сайын облыста 10 
мыңнан аса жаңа жұмыс орны ашылады, дегенмен тұрғындардың 
басым бөлігі жинақтаушы зейнетақы жүйесімен толық қамтылмаған. 
Бұл ресми емес еңбек қатынастарының  барын тағы бір айғақтап 
отыр. 

Мөлдір ҚАЛЫМБЕТ.

Несие несібеден 
айырмасын

1-бет

1-бет

Облыстық полиция депар-
таменті криминалдық полиция 
басқармасының және ҚР ІІМ-
нің криминалдық полиция де-
партаменті қызметкерлерімен 
бірлесе жүргізілген жедел-із-

дестіру іс-шарасының нәтиже-
сінде күдікті 6 азамат ұсталып, 
өздерінің қылмыс жасаған 
іс-әрекеттерін толығымен мо­
йындаған. Олардан айғақ заттар 
алынды. Ұсталған қылмыскер-

лер 20-25 жас шамасындағы 
тұрақты жұмысы жоқ және 
бұрын сотты болғандар. 

– 2019 жылдың 24 тамызын-
да түнгі уақытта бетперде киген, 
қолдарында қаруға ұқсас зат-
пен, 6 белгісіз адам жеке кәсіп-
кердің үйіне қарақшылық ша-
буыл жасап, оны ұрып-соққан. 
Нәтижесінде жәбірленуші алған 
дене жарақатынан қайтыс бол-
ды. Кәсіпкердің үйінен ақша, 
зергерлік бұйымдар және екі 
автокөлік ұрланып, аса ірі мөл-
шерде шығын келтірілген. Қа-

рақшылық қылмыс жасағандар 
полиция басқармасының уақыт-
ша ұстау абақтысына қамауға 
алынды, – деді облыстық поли-
ция департаменті басшысының 
орынбасары, полиция полков-
нигі Серік Шалхаров.

Ұсталған күдіктілердің 5 та-
мыз күні жеке үйдің гаражынан 
«TOYOTA LAND CRUISER 
200» автокөлігінің ұрлау дере-
гіне қатыстылығы дәлелденген. 
Қазіргі таңда сотқа дейінгі тер-
геп-тексеру амалдары жалғасу-
да.

Аса ауыр қылмыс жасаған 
күдіктілер ұсталды

Қызылорда қаласында 24 тамыз күні жеке кәсіпкерге 
жасалған шабуыл кім-кімді де бейжай қалдырмады. Аяу-
сыз қатыгездік танытқан қылмыскерлер қызылордалық 
полицейлердің құрығына ілінді. Бұл хабар өңірлік комму-
никациялар қызметінде өткен брифинг барысында айтыл-
ды. 
Айсәуле ҚАРАПАЕВА.

Оның айтуынша, биыл 1 сәуірден бастап 
25658 отбасыға 10,4 млрд теңгеге атаулы әлеу­
меттік көмек берілді. Сонымен қатар, 5886 от-
басы құны 211 млн теңгені құрайтын тұрғын 
үй көмегіне қол жеткізді. 

– Құжаттарды оңтайландыру арқылы атау-
лы әлеуметтік көмек тағайындау рәсімі жеңіл-
детілді. Бұл үшін Е-халық ақпараттық жүйесі 
қолданылуда. Ақпараттық жүйелерде тиісті 
мәліметтер, тууы туралы куәлік, жеке куәлік 
болмаған жағдайда халықты жұмыспен қамту 
орталықтары немесе ауылдық округтердің 
және кенттердің әкімдіктері тиісті мемлекет-
тік органдардан қажетті құжаттарды сұратып 
алдырады. Сондай-ақ, біз мүмкіндігі шектеулі 
жандарға кедергісіз орта қалыптастыру мәсе-
лесіне де ерекше ден қойдық. Бұл ретте әлеу­
меттік оңалту шараларының 80 проценті то-
лыққанды орындалды деп айта аламыз. Мем-
лекеттік қолдау аясында кәсіпкерлерлікке кең 
өріс берілді. Соның нәтижесінде облыста 8721 
жаңа жұмыс орны құрылып, «Еңбек» нәтижелі 
жұмыспен қамту және жаппай кәсіпкерлікті 
дамыту бағдарламасына қатысушылар қатары 
артты. Қазір оған 18722 адам тіркеліп отыр, – 
деді басқарма басшысы. 

Жиында облыстық еңбек саласындағы 
бақылау басқармасы басшысының орын-
басары Тұмар Шалбаева да БАҚ өкілдерін 
6 ай көлемінде атқарылған жұмыстармен 
таныстырды. Есепті мерзімде еңбек инспек-
торлары облыс аумағында орналасқан әртүрлі 
меншіктегі 214 мекеме мен кәсіпорынға тек-
серу шараларын жүргізген. Қорытындысын-
да 262 заң бұзушылықтың беті ашылған. Бұ-
дан бөлек, 784 жұмыскердің жалақы қарызы 
өндірілген. Әлеуметтік еңбек дауы фактілері 
орын алмаған. Ахуал тұрақты. Себебі, қолға 
алынған жұмыстар нәтижесіз емес. Спикер 
еңбек қатынастары мәселелері облыстық үш-
жақты әлеуметтік әріптестік және әлеуметтік 
еңбек қатынастарын реттеу жөніндегі комис-
сияда 4 рет қаралғанына тоқталып, облыстық 
әкімдік пен облыстық прокуратура әлеумет-
тік шиеленіс ошақтарының картасын үнемі 
жаңартып отыратынын да атап өтті.

Жұмыс 
нәтижесіз 
емес

Әлеуметтік жағынан аз қамтылған 
азаматтарға қолдау шараларын күшейту 
керек. Әсіресе, көпбалалы отбасыларға 
деген көмек барынша сезілуі шарт. Бұл 
– кезек күттірмейтін мәселе, Президент 
Жолдауында жүктелген тапсырмалардың 
бірі. Облыстық жұмыспен қамтуды үй-
лестіру және әлеуметтік бағдарламалар 
басқармасының басшысы Талғат Дүйсе-
баев саладағы өзгерістер мен осы тапсыр
маны орындау барысында атқарылып 
жатқан бастамалар жайын өңірлік ком-
муникациялар қызметінде тарқатып 
айтты. 

Қиянбековтер әулеті – 
ұлттық байқау 
жүлдегері



ХІХ ғасырдың соңында Қаратаудың теріскейіндегі 
алыс ауыл Ақсүмбеде (Оңтүстік Қазақстан облысы Созақ 
ауданы) өмірге келген Сұлтанбектің тіршілік ғұмыры 
ХХ ғасырдың басында Түркістан өлкесіндегі аласапыран 
оқиғалардың қақ ортасында өтті. Бар саналы ғұмырын 
туған халқына адал қызмет етуге арнаған Сұлтанбектің 
тағдыры да елімен еншілес болды. Халқымен бірге оның 
жарқын болашағы үшін күресті. Осы жолда бақытын 
да көрді, халқы нәубетке ұшырағанда осы жолда жүріп 
құрбандық болып кете барды. Сол себепті де ұлттық 
дамудың тарихи тегершігі кері айналған тұста, Сұлтанбек 
Қожанов та «ұлтшылдықпен» айыпталып, халық жауы 
атанды, ұзақ жылдар бойы есімі жұртқа «жабық» болып 
келді. Сұлтанбектің есімі Кеңес үкіметі жылдарында 
ақталғанымен де оның шын мәніндегі халқымен қауышуы 
еліміз тәуелсіздік алған жылдарда болды. Қазір тәуелсіз 
Қазақстанның рухани көгінде Сұлтанбек Қожановтың 
жұлдызы жарқырай түсуде.

Әңгіме желісіндегі Сұлтанбек 
Қожанов деген кім? Ол кісінің өмір 
жолы, қызметі, әлеуметтік-саяси 
қызметі не болған? Қазақстан халқы 
үшін қандай қызметтер атқарған? 

Сұлтанбек Қожанұлы Қожанов 10 
қыркүйек 1894 жылы Түркістан об-
лысы Созақ ауданы Ақсүмбе ауылын-
да дүниеге келген. Алғырлығының 
арқасында алғаш рет Түркістандағы 
4 сыныптық орыс-түзем бастауыш 
мектебін, одан соң 3 сыныптық қала
лық мектепті, 1910-1913 жылдарда 
Ташкент қаласындағы мұғалімдер се-
минариясын оқып бітірген. Ал 1925-
1927 жылдары Мәскеу қаласындағы 
БК (б)П ОК Марксизм-ленинизм 
оқуын бітірген. 

С.Қожанов саяси қызметін Ташкент 
қаласында семинария оқушыларынан 
құралған “Кеңес” атты астыртын жас
тар ұйымын құрудан бастаған. 1917 
жылы көктемде Ташкентте Мұстафа 
Шоқай, Қ.Қожықов, Қ.Болғанбаев, 
С.Ақаевпен бірге “Бірлік туы” газетін 
шығарды. 

Түркістан (Қоқан) автономиясы
на қызу қолдаушылық танытып, оны 
Кеңес өкіметінің әскер күшімен құ
латуын жергілікті халықтың өзін-өзі 
билеу құқығын аяқасты етушілік деп 
бағалады. 

«Өлкеде кеңестік 
билік тұсында орын алған 
ашаршылыққа қарсы күресте 
белсенділік танытты. Аштықпен 
күресетін орталық комиссияның 
мүшесі ретінде 1918 жылғы 
қарашадан бастап  Түркістан, 
Созақ, Жаңақорған, Қызылқұм, 
Шиелі өңірлерінде ашыққан 
адамдарды тамақтандыратын 
арнайы орындар ашуды 
ұйымдастырды. 1919-1920 жылы 
Сырдария уезі төрағасының 
орынбасары, Түркістан уездік-
қалалық атқару комитетінің, 
Сырдария облыстық 
революциялық кенттің 
төрағасы болды.

1920 жылдың соңына қарай 
Түркістан республикасының Ішкі істер 
халық комиссары, 1921 жылы қазанда 
Халық ағарту халық комиссары болып 
тағайындалды. Ол осы қызметтерді 
атқару барысында БОАК пен РКФСР 
Халық Комиссарлар Кеңесінің Түр
кістан ісі бойынша құрған комиссия-
сы – Түріккомиссияның Ресейде іске 
асырылып жатқан коммунистік ша-
раларды Түркістан өміріне күштеп 
енгізуге, таптық күресті шиеленістіре 
түсуге, сөйтіп ұлттық мәселені кейінге 
ығыстырып тастауға бағытталған 
әрекетіне қарсы тұрды. Оқу-ағарту 
саласында білім беруді жергілікті ха
лықтар тілінде жүргізу мәселесін кө
теріп, оны жүзеге асыруды талап етті.

Мәскеу, Петроград секілді ірі 
қалаларда жоғары оқу орындарын-
да білім алып жатқан түркістандық 
жастарға материалдық көмек көрсе
туде бірқатар іс-шараларды жүзеге 
асырды. Түркістанда баспасөздің 
және ұлттық театрдың өркендеуіне 
елеулі үлес қосты. “Ақ жол” газетін 
шығаруды ұйымдастырып, оның ал
ғашқы редакторы болды. 1922 жылы 
Түркістан республикасының Жер 
шаруашылығы халық комиссары бо-
лып тағайындалысымен, ауыл ахуалы-
на ерекше көңіл бөліп, өлкедегі жер-
су реформасына тек таптық қана емес, 
сонымен бірге ұлттық сипат беру 
бағытын да ұстанды.

1922-1924 жылы Түркістан КП 
комитетінің хатшысы, атқару кенті 
төрағасының орынбасары, РК(б)П ОК 
Орта Азия бюросының мүшесі болды. 
Мемлекеттік қайраткер ретінде Орта 
Азиядағы ұлттық-аумақтық меже-
леу кезінде (1924) айрықша танылды. 
1924 жылы қарашада РК(б)П Қазақ 
обкомының (1925 жылы ақпаннан – 
Қазақ өлкекомының) екінші хатшысы 
қызметіне жіберілді. Кеңестердің І 
съезінде қазақ халқының тарихи ата-
уын (патшалық тұсынан бұрмаланып 
қалыптасқан “киргиз” деген атты төл 
атауын “қазаққа” түзетіп) қайтарып, 
астаналық қала атын Қызылорда деп 
өзгертті.

1925 жылы қарашада БК(б)П орта
лық комитетіне шақырылып, ұлт 
республикалары бойынша жауап
ты нұсқаушы лауазымымен Кавказ
ға, 1928 жылы Ташкентке, Орта 
Азия Бюросына қызметке жіберілді. 
Мұнда ол үгіт-насихат бөлімі меңге
рушісінің орынбасары, хатшы болды. 
Бүкілодақтық ауыл шаруашылығы 
ғылым академиясының (ВАСХНИЛ) 
Ташкент бөлімшесін ұйымдастырды. 
1929 жылы Орта Азия мақта-иррига
циялық политехника институтын 
(САХИПИ) құрып, алғашқы директо-
ры болды. Сонымен қатар 1929-1931 
жылы Орта Азия мақта кентінің ди-
ректоры қызметін атқарды. 1931-1932 
жылы БК(б)П ОК аппаратында істеді. 
Қожанов негізгі міндеттерін қоғам
дық, ғылыми-шығармашылық жұмыс
тармен ұштастырып отырды. 

Мектепке арналған “Есептану 

құралы” атты оқулығы (1924), “Түр
кістанның Кеңестік Автономиясы
ның он жылдығына” атты орыс тілін
дегі зерттеуі (1928) жеке кітап болып 
шыққан. РК(б)П ОК ұлт қызмет
керлерімен өткізген төртінші ке
ңесінде (1923), РКФСР ХКК төраға
сының орынбасары Т.Рысқұловтың 
басқаруымен өткен жеке кеңесте 
(1926) сөйлеген сөздерінде, сондай-
ақ И.Сталинге 1927 жылы жазған 
екі хатында Қожановтың саяси көз
қарастары мейлінше айқын тұжырым
далған. Ол 1937 жылы 16 шілдеде 
Ташкентте тұтқындалып, саяси қуғын-
сүргін құрбаны болды. 1957 жылы 
ақталды.

Сұлтанбектің сақа тартуына сеп-
тескен мынадай жағдайлар бол-
ды: біріншіден, ол Сыр бойындағы 
ағартушылық мектептің Қалжан Қо
ңыратбайұлы, Қоңырқұлжа Қожық
ұлы, Ахмет ишан Оразайұлы, Ера-
лы Қасымұлы, Садық Өтегенұлы, 
Серікбай Ақайұлы секілді белді 
өкілдерінен ақыл-кеңес тыңдап, оң-
солын танитын халге жетті. Екіншіден, 
1912 жылы тағдырдың тәлкегімен 
Түркістан қаласына сапар шеккен 
Міржақып Дулатұлымен ойда-жоқта 
жолығып, соңынан әлденеше дүркін 
дидарласуы саяси таным-түсінігіне 
талай жаңалық бойлатты. Үшіншіден, 
жергілікті жұрттың ортасында сыртқы 
түр-әлпетіне қарай “Ұзынсақал” ата-
нып кеткен орыс тілінің оқытушысы, 
ойы оқшау ұстаз Иван Михайлович 
Яковлев ішкі Ресейдегі қоғамдық-
әлеуметтік ахуалдан жан-жақты ха-
бардар етіп, сауатын саралады.

«Сол Ұзынсақал-Яковлев 
сүйікті шәкірті Сұлтанбекті 
Ташкенттегі мұғалімдер 
даярлайтын семинарияға 
қабылдату үшін көп жәрдем 
жасайды. Әйтпесе, айла-
шарғыға жүйрік түркістандық 
миссионер П.Остроумовтың 
қарамағындағы бұл оқу 
орнының табалдырығын отар 
өлкенің талапкер жастары 
оңайлықпен аттай алмайтын. 
Содан да шығар, Ташкент 
мұғалімдер семинариясын 
25 жыл ішінде жергілікті 
жұрттардың арасынан небәрі 
65 адам ғана бітірген. Нақты 
айтқанда, олардың 11-і 
өзбек, түркімен және татар 
ұлттарының өкілдері болса, 54-і 
қазақ пен қырғыздың ортасы-
нан шыққан. Қысқасы, сол аз 
топтың ішінде Сұлтанбек те 
бар. Ол 1913 жылы сынақ пен 
сұрыптаудан сүрінбей өтіп, сту-
дент қатарына ілігеді.

Бостандық идеясының буына 
бой алдырған Сұлтанбектің алдын-
да тың соқпақ, соны өріс жатқандай 
көрінеді. Уақытша үкімет заманын-
да ол Түркістан аймағындағы саяси 
қозғалыстардың қайнаған шебінде 
жүреді. Ұлт азаттығының тағдыры 
талқыға салынған тұста жергілікті 
халықтың жолбасшылары түрлі-түрлі 
топқа, тарапқа, тармаққа бөлініп кет-
кен еді.

Сұлтанбек Қожанұлы мен Сан-
жар Аспандияров бастаған топ бол-
са, зайырлы жолды тұтынып, 1917 
жылдың маусымында өлкедегі орыс 
жұмысшыларының одағымен терезе 
теңестіру ниетінде мұсылман жұмыс
шыларының мекемесін аяқтандырды. 
Олар өз ұйымының мақсат-мұраты 
туралы “Келешекте орыстар мен 
мұсылмандардың арасында жаңаша 
қарым-қатынастар қалыптастыра ала
мыз ба деген үміттеміз, өйткені, тек 
демократиялық ұйымдар ғана ортақ 
мәмілеге келмекші және жергілікті 
жұрттың орыстарға сенімсіздігін 
жоймақшы. Түркістан мұсылман
дарының ішіндегі жұмысшы қозғалы

сының ізашарлары 
бола отырып, біз өз 
халқымыздың болашақта 
бостандық пен теңдікке 
жететініне зор сеніммен 
қарап, күрделі міндетімізге 
кірісеміз”, деп жазды.

Жұртшылық мүддесін 
жоқтаған Сұлтанбек Қожанұлы 1917 
жылдың шілде айында Орынбор 
қаласында өткен бірінші жалпықазақ 
съезіне делегат болып қатысты. 
Соның артынша, тамыздың басында 
өткізілген Түркістан аймағы қырғыз-
қазақтарының жалпы жиылысында 
хатшылық жасап, Тұрар Рысқұлов, 
Ибраһим Қасымов, Ғалимұхамед 
Көтібаров, Иса Тоқтыбаев, Садық 
Өтегенов секілді азаматтармен бір
ге Сырдария облыстық қырғыз-қазақ 
комитетіне мүшелікке және Бүкіл
ресейлік құрылтай жиналысына өкіл
дікке сайланды. Мұнан арғы қайрат
керлік іс-қимылына тоқталсақ, Хасен 
Оралтайдың “Алаш” атты еңбегінде 
жазылғандай, Сұлтанбек Қожанұлы 
“Қоқан автономиясы” үкіметінің 
негізін қалаушылардың бірі болды.

Осы саяси құрылымның жаршы-
сына айналған “Бірлік туы” газетінің 
жауапты шығарушысы міндетін 1917 
жылғы желтоқсанның 16-нан бастап 
басылым жабылғанға дейін, яғни 
1918 жылғы сәуірдің ортасына дейін 
атқарды. Газет жұмысына М.Дулат
ұлы, Х.Болғанбайұлы, А.Мәметұлы, 
Ш.Сарыбайұлы, Қ.Құлетұлы, Н.Құл
жанұлы, И.Тоқтыбайұлы белсене ат-
салысты. Мұстафа Шоқай бастаған 
өзінің саяси серіктері секілді, Сұл
танбек Қожанұлы да Қазан төң
керісін қуана қарсы алған жоқ. Бұған 
“Бірлік туы” газетінде жарық көрген 
“Түркістанда орыс сиездері”, “Өзіміз
дің большевиксінгендерге”, т.б. ма
қалалары айғақ. Ол сол сәтте “Қай
тейін?” атты торығыс пен түңіліске 
толы өлең жазып:

– Қу заман, ит тіршілік қорладың 
ғой,  

Көрсем де қанша икемдеп, 
болмадың ғой.  

Жете алмай дегенімнің жалғызына,  
Талап көп, талайсыз боп сорладым 

ғой...  
Келемін әурелікпен өткізіп жас,  
Іс етпей, құр талаппен қатырып 

бас.  
Табиғат, тағдыр, заман тізе қосып,  
Болғандай маған қарсы ынтымақ

тас, –  деп, сары уайымға да салынады 
(Бірлік туы, 1917 жыл, 25 қараша).  

Қоқан автономиясы қан-жоса  бо
лып таратылған соң, Сұлтанбек Қо
жанұлы аз ғана уақыт саясаттан 
сырттаңқырап, қажыр-қуатын ағар
тушылық жұмысқа арнайды. Мұға
лімдік мамандығына кірісіп, Түркіс
тандағы халыққа білім беру бөлімінің 
инспекторы болып істейді. Сөйте 
жүріп, аштыққа ұшыраған қазақтарға 
жәрдем беру комитетін басқарады. 
Ташкентке барып, педагогикалық учи-
лище мен педагогикалық курстарда 
сабақ береді. 

Ұстаздық қызметіне ұйымдасты
рушылық қабілетін ұштастырып, Қа
зақ-қырғыз институтының қабырғасын 
қаласады. 1919 жылы қайтадан Түр
кістан қаласына ауыстырылып, уездік-
қалалық атқару комитеті төрағасының 
орынбасары қызметіне бекітіледі. 
Ал 1920 жылдың наурызында Ала-
шорда қайраткерлеріне кешірім 
жарияланған шақта коммунистік 
партияның қатарына өтіп, көп ұзамай 
Сырдария облыстық революциялық 
комитетінің төрағасы лауазымына 
тағайындалады. Сөйтіп, Сұлтанбек 
Қожанұлын ірі саяси-қоғамдық тұлға 
ретінде қалыптастырған 1920-1924 
жылдардың аралығын қамтитын Түр
кістан автономиялық кеңестік со
циалистік республикасындағы қайрат
керлік кезеңі басталды.

Ол 1920 жылдың қыркүйек айында 
қазақтар С.Аспандияров, О.Жандосов, 
Н.Төреқұлов, түркімен Қ.Атабаев, 
өзбектер С.Қасымқожаев, А.Баба
жанов, Т.Оразбаев, тәжік А.Рахым
баевпен бірге Түркістан коммунистік 
партиясы орталық комитетінің 
толық мүшелігіне енгізіліп, өлкедегі 
ықпалды партия және кеңес қызмет
керлерінің қатарына қосылды. Бұдан 

кейінгі мерзім ішінде Түркістан ком
мунистік партиясы V-VІІІ съездерінің, 
Түркістан республикасы кеңестері 
ІХ-ХІІІ съездерінің, Кеңес одағы 
коммунистік партиясы Х, ХІІІ, ХІV 
съездерінің делегаты болып сайланды.

Мұрағат құжаттарына жүгінсек, 
Сұлтанбек Қожанұлының жергілікті 
жерлерде Кеңес өкіметі қойған мін
деттерді халық тұрмысына лайықтап 
шешуге баса мән берді. Республикалық 
бюджетті орталық ұйымдардың ал-
дында тиесілі дәрежеде қорғау, 
комиссариаттардың басы артық 
әкімшілік құрылымдарын қысқарту, 
ауыл шаруашылығы кооперацияла-
рын тиімді ұйымдастыру мәселелерін 
көтерді. Оқу-ағарту мекемелерін есеп-
ке алу және қаржылық-материалдық 
жағдайын ойластыру, мұғалімдер 
даярлау сапасына көңіл бөлу, билер 
мен қазылар сотын қаржыландыруды 
ұмытпау, аймақтық баспасөздің да-
муына ықпал етуді назардан тыс 
қалдырмады. Көшпелі және жар-
тылай көшпелі елдің әлеуметтік-
экономикалық дамуын бағдарлау, 
Түркімен облысына, оның ішінде, 
әсіресе, жәуміттерге қатысты мәсе
лелерді, сондай-ақ Ферғанадағы жер-
су проблемаларын уақытылы тал
қыға салу, салық саясатын жүзеге 
асыру, бағаны реттеу, т.б. қыруар 
шаруамен қатар айналысқандығын 
көреміз. Ол кеңседе көп отырғанды 
қаламайтын, ел ішін аралап, жағдайды 
өз көзімен көргенді ұнататын бас-
шы болды. Тапсырылған қай істі де 
абыроймен атқарып, білгірлігі мен 
тындырымдылығының арқасында 
әріптестері мен қалың жұртшылықтың 
алдында зор бедел жинады.

«Сәбит Мұқанов 
өзінің “Есею жылдарын-
да”: “Обкомдағы кабинетіне 
барған мені Сұлтанбек жылы 
шыраймен қарсы алып, 
шүйіркелесе, теңдесе сөйлесті. 
Оның да өлең жазатынын 
сонда ғана білдім. Ташкентте 
қазақ тілінде шығатын “Ақ 
жол” газеті мен “Шолпан” 
журналындағы “Тоқпақ” және 
“Тарпаң” – соның псевдонимі 
екен. Ол жалпы әдебиетті, 
оның ішінде қазақ баспасөзін 
көп оқитын адам екен”, деп 
суреткерлікпен айналысқаны 
туралы сыр тарқатқан. Әуелбек 
Қоңыратбаев “Керуен” атты 
естеліктер кітабында: “Ол – 
өткір тілді, тапқыр, кең тұлғалы 
кісі-тін. Қызыл тілге келген-
де, мен ондай шешен адамды 
көрген емеспін. Ашуы жоқ, 
мінезі дарқан, сөздерін тастай 
етіп айтатын арыстан туған 
кемеңгер адам еді”, деп ауыз 
сөзге ақпалығын да айтады. 

Сұлтанбекті көзімен көріп, 
сөзін тыңдаған өзге де Ғалым Ах-
медов, Дүйсеқұл Сарқұлов, Ша-
фик Шокин, Айтжан Бутин секілді 
қадірменді азаматтардың естелік жаз
баларындағы пікірлер де осы төңі
ректе тоғысады. Сұлтанбектің публи
цистикалық және әдеби мақалалары, 
өлеңдері, аудармалары сол кездегі 
мерзімді басылымдардың беттерінде 
көбіне “Тоқпақ” және “Тарпаң” 
деген бүркеншік аттармен жария-
ланып тұрған. Оның көсемсөздік 
шығармаларында дәуірдің тыны-
сы, қоғамның мұқтажы, елдің тілегі 
қапысыз бедерленсе, поэзиясына 
әлеуметтік әуезділік, азаматтық және 
адамгершілік ауан, пәлсапалық пай-
ым тән. Ол орыстың А.Крайский, 
П.Арский, А.Безымянский, Д.Бедный 
секілді пролетариат ақындарымен 
қоса, орыс символизмінің көрнекті 
өкілдерінің бірі К.Бальмонттың 
өлеңін де қазақшалаған.

Сұлтанбек Қожанов Ахмет 
Байтұрсынұлына “тіл тазартуға 
тынбай еңбек қылып келе жатқан, 
амал мәселесін іс жүзінде шешіп, 
тіл құралдарын жазып, қазақтың 
ұлт мектебіне негіз қалап, ұлт 
мәдениетінің түп қазығын мықтап 
қағуына еңбегімен себеп болған, қазақ 

ұлт мәдениетінің бірінші қайраткері” 
деп жоғары баға берген («Ақ жол», 
1924 жыл, 3 сәуір). Ал Мағжанның 
кітабына жазған алғысөзінде: 
“М.Жұмабайұлының өлеңдері қазақ 
әдебиетінде үлкен орын алған деп са-
нап, басып отырмыз... 

М.Жұмабайұлының өлеңдері 
әдебиет тарихындағы соңғы 10-15 
жылдағы ағымдарды тексеруге де 
жақсы құрал бола алады деп ойлай-
мыз... М.Жұмабайұлы өлеңдерінің 
тіл жағынан, әдебиеттану жағынан 
пайдасы көп болады деп сенеміз... 
Мағжан өлеңдерінің ішінде кез 
келетін марксизм дүние тануына 
ұйқаспайтын жерлерін оқушылар 
көре салып үрікпей, көркемдік 
жағына, сыршылдық жағына, сурет-
теу жағына көбірек көз салуы керек, 
тарихи мәнісіне жете түсінуі керек”, 
– дейді. 

Олай болса, С.Мұқановтың Сұл
танбек туралы: “Совет өкіметіне 
қарсы өлең-жыр жазудан тынбай келе 
жатқан алашордашыл ақын – Мағжан 
Жұмабаевтың Қазақстанда басты-
ра алмаған өлең, поэмаларын 1923 
жылы Ташкент қаласында бастырды 
да, өзі кіріспе сөз жазып, Мағжанды 
аспанға шығара мақтады. “Алаш” 
лидері Ахмет Байтұрсыновтың 1923 
жылдың күзінде 50 жылдық юбилейін 
Ташкентте өткізіп, Түркістан респуб
ликасының басқарушы газеті – “Ақ 
жолда” Байтұрсыновты мақтаған 
мақалалар бастырды, портретін жа-
риялады...”, – деп жазуында талай 
сырдың жатқаны белгілі.

«Сонымен қатар, 
Сұлтанбек Қожанұлы 
қызмет бабында жүргенде 
Қазақстанның, Өзбекстанның 
жалпы Орта Азия жастарының 
оқып білім алуына үлкен жол 
ашты. Олардың көпшілігіне 
Орынбор, Троицк, Қазан, 
Мәскеу және Ленинград 
қалаларындағы оқу орын-
дарына жолдама алып берді. 
Сонымен бірге, Түркістан 
ұлт-азаттық қозғалысының 
құрамында өлкедегі жергілікті 
ұлт зиялыларымен тығыз 
бірлікте жұмыс жасағандықтан 
Алаш қозғалысы Оңтүстік 
қанаты қызметінің мазмұнында 
аймақтық, конфессиялық 
және идеялық сипаттағы 
ерекшеліктері болды. 

Түркістандағы жергілікті халық
тардың арасында отаршылыққа қарсы 
күрестегі мұсылмандық, түркілік 
бірлік идеялары Алаш қозғалысының 
өкілдері М.Тынышпаев, С.Лапин, 
М.Шоқай, Қ.Қожықов, С.Өтегенов, 
т.б. қайраткерлердің саяси қызметінде 
жаңа қырынан танылып, қазақ 
жеріндегі ұлт-азаттық қозғалыстың 
мазмұнын байытты. М.Тынышпаев, 
С.Лапин, М.Шоқайдың өлкедегі саяси 
қозғалыстың және Түркістан мұхта
риятының басшылығында болуы, 
олардың Алашорда үкіметімен байла-
ныс жасауына мүмкіндік беріп, қазақ 
мемлекетінің тұтастығы мәселесін 
алғаш рет ұлттық идея ретінде күн 
тәртібіне қойды. Осы мәселе 1918 
жылдың 4-9 қаңтарында Түркістан 
қаласында өткен Сырдария облы-
сы қазақтарының съезінде арнайы 
қарастырылды. 

Алаш Орда үкіметінің басшылары 
Б.Құлманов, Т.Құнанбаев, М.Дула
товтар арнайы қатысқан съезд шын 
мәнінде Алаш қозғалысы ұйымдас
тырған ірі саяси шаралардың біріне ай-
налды. Түркістан қазағын Алашқа қосу 
мәселесін талқылаған съезд жөнінде 
«Сарыарқа» газетінде жарияланған 
«Алаш һәм Түркістан» мақаласында 
«Съезде Алашқа қосылмаймыз де-
ген ешкім болған жоқ, кәрі-жас, 
қарасы-төресі, байы-кедейі бірауыз 
болды» деп ұлттық идеяның қолдау 
тапқандығы жазылды.  

Өздерінің тарихи миссиясы бо
йынша ерекше маңызға ие болған 
бұл категорияның арасынан советтік 
қоғамда көрнекті қайраткерлерге 
айналған ұлттық элитаның мықты 
өкілдері өсіп шықты. Олардың қата
рында М.Тынышпаев, С.Асфендияров, 
Т.Рысқұлов, Н.Төреқұлов, С.Қожанов, 
А.Серғазиев, Қ.Ибрагимов, И.Тоқты
баев, Б.Аралбаев, Қ.Сармолдаев, С.Ес
қараев, О.Жандосов, Т.Жүргенов, 
Н.Рүстемов, Ә.Палмұхамедов, Ә.Құда
баев, Н.Сатығұлов, Қ.Болғанбаев, 
Қ.Қожықов, Қ.Күлетов және т.б. көп
теген тұлғаны атауға болады. Аталған 
тұлғалар  Түркістан республикасының 
жоғарғы билік құрылымдарында бас
шылық қызметтер атқарып, жаңа 
қоғамда ұлттық құндылықтарды қа
лыптастыруға елеулі ықпал жасаған 
еді.  

Олардың қызметіне ғылыми тал-
дау жасағанда саяси көзқарастары 
мен өмірлік ұстанымдарының әр
қилылығы басты назарда болуы ке-
рек. Бірі таптық, бірі ұлттық идея
ға қызмет жасағанымен олар өз 

заманының перзенттері. Бүгінгі көз
қараспен кемшілік деп тануға бо-
латын кейбір әрекеттерінің сырын 
қоғамдық қайшылықтардан іздеу 
мәселеге сыңаржақ сипат берген бо-
лар еді. Тұлғалардың көзқарасындағы 
қайшылықтар олардың қоғамдық 
әрекеттерінен көрініс табатындықтан 
да мәселеге қарама-қарсылықтың 
күресі және бірлігі заңдылығы 
қағидаларымен баға беру тарихи 
ақиқатқа жақындата түсері даусыз.  

Елдегі қоғамдық-саяси өзгерістерді 
жіті қадағалап отырған М.Шоқай 
большевиктер партиясы қатарына 
енгенімен өздерінің шынайы ұлттық 
элитаға тән азаматтық, отаншылдық 
биіктен төмендемеген қандастары 
туралы ризалық сезімін білдіреді: 
«Смағұл Сәдуақас, Қожанұлы Сұл
танбек және Меңдешұлы Совет 
дәуірі орнаған кезде Совет үкіметін 
бірден жақтап шыққан адамдар бола-
тын. Бірақ олар, өткен тәжірибелері 
көрсетіп отырғандай, Совет үкіметіне 
тек қара басының қамы үшін қызмет 
етпегенін біз жақсы білетінбіз. 
Сұлтанбек Қожанұлы қара басының 
қамын ойламайтын, халқы үшін қам 
жеп, еңіреп туған азамат еді. Ол бұдан 
былай да осы қасиеттерінен айырыл-
майды деп сенеміз. 

Смағұл Сәдуақас та сондай тұлға. 
Ал Меңдешұлын өз басым білмейді 
екенмін. Бірақ оның да Сұлтанбек 
пен Смағұл тәрізді қайраткер екеніне 
шүбә келтірмеймін». М.Шоқайдың 
саяси тұлғалар қызметін бағалауда 
олардың ұлтжандылық әрекетіне баса 
мән берген бұл пікірін әдістемелік 
негіз етіп алатын танымдық қағида 
деп қабылдауға болатындай. 

Көрнекті мемлекет, қоғам қай
раткерінің өмірі дегеніміз белгілі 
бір адамгершілік және әлеуметтік 
бағдарлар жүйесіндегі оның нақты 
ойлары мен әрекеттері ғана емес, 
ол сонымен бірге тұлғаның өзі са-
ясат сахнасынан кеткеннен кейінгі 
де қоғамдық үдерістерге жасайтын 
ықпалы екенін ескерсек, аталған 
тұлғалар алдағы уақытта да ғылыми 
ойдың нысаны болып қала бермек. 
Осыған байланысты большевиктер 
көсемі В.И.Лениннің өзіне тән кате
гориялықпен «Пролетариатқа саяси 
қайраткерлердің тірісі және өлісі ту-
ралы да шындық керек, өйткені саяси 
қайраткер атына шын мәнінде лайық 
болғандардың тәні бақилық болса 
да олар саясат үшін өлмейді» деген 
тұжырымын қуаттауға болады. Демек, 
С.Қожановтың тұлғасы саясат үшін 
де, тарих үшін де қызмет жасайды. 
Ұлт барда – ұлттық мүдде бар. Ұлттық 
мүдде бар жерде оған қызмет етудің 
өлшеміне айналған С.Қожановтың 
тұлғасы менмұндалайды.  

«Сұлтанбек  Қожановтың 
қоғамдық-саяси қызметі 
ұлтқа қызмет етудің жарқын 
үлгісі болды. Оның өзінің сан-
салалы қызметінде топтық, 
аймақтық тіпті таптық 
мүдделердің деңгейінде қалып 
қоймай ұлттық, мемлекеттік 
биліктен табылды. С. Қожанов 
сияқты ұлтжандылығы 
мемлекетшілікпен ұласқан, 
мемлекетшілігі ұлтының 
рухына қызмет етуге 
жұмылдырылған қайраткер 
халықтың жадынан да, ғылыми 
танымнан да мәртебелі орын 
алуға әбден лайық.  

Осыған байланысты тәуелсіздік 
алған жылдардан бері Алматы, 
Шымкент, Түркістан, Қызылорда 
қалаларында Сұлтанбек Қожановқа 
көше аттары беріліп, ескерткіштері 
ашыла бастады. Олардың орнаты-
луына мемлекет тарапынан және 
қалталы зиялы қауым өкілдері де үлес 
қосуда. Мысалы, Қызылорда қаласы 
С.Ысқақов атындағы Қызылорда 
«Құрылыс және бизнес» колледжі ау-
ласында бабамыз Сұлтанбек Қожан
ұлына арналған ескерткіш тұрғы
зылған. 

Оның туған күні қарсаңында кол-
ледж студенттері мен ұстаздары және 
тұрғындар жиналып тағзым ету, гүл 
шоқтарын қою дәстүрге айналған. 
Өткен жылы ғана осы колледжде 
«Сұлтанбек Қожанов Алаштың арда 
өкілі», «Болашағын болжай білген» 
тақырыбында студенттердің ғылы
ми-практикалық конференциялары 
өткізілді. Біздің естіп-білуімізше 
осындай мемлекет және қоғам 
қайраткерлерін насихаттау басқа об-
лыс орталықтарында да өткізіліп 
жатқан көрінеді. Бұл – қуанарлық 
іс. Тарих ешқашанда ұмытылмауы 
тиіс. С.Қожановтай қайраткерлердің 
атқарған қызметтері, халық үшін 
жасаған жақсылықтары ешқашан 
ұмытылмақ емес.  

Сексенәлі РАХАНОВ,
 ҚР Журналистер одағының 

мүшесі.

СҰЛТАНБЕК ҚОЖАНОВ – 125

Алаштың асыл перзенті



«Сыр бойы», «Кызылординские 
вести», «Ақмешіт 
апталығы», «Ақмешіт 
жастары» және аудандық 
басылымдарға хабарландыру 
орналастырғыңыз келсе: 
70-00-52 телефоны арқылы 
байланысуға болады.  E-maіl: 
smjarnama@mail.ru

NAZAR/5№135 (19813) 10 қыркүйек, сейсенбі  2019 жылSb

«Құқықтық актілер туралы» Қазақстан 
Республикасының 2016 жылғы 6 сәуірдегі 
Заңының 26-бабына және «Асыл тұқымды 
мал шаруашылығын дамытуды, мал шаруашы
лығының өнімділігін және өнім сапасын артты-
руды субсидиялау қағидаларын бекіту туралы» 
Қазақстан Республикасы Ауыл шаруашылығы 
министрінің 2019 жылғы 15 наурыздағы № 108 
бұйрығына (Нормативтік құқықтық актілерді 
мемлекеттік тіркеу тізілімінде 18404 нөмірімен 
тіркелген) сәйкес Қызылорда облысының 
әкімдігі ҚАУЛЫ ЕТЕДІ:

1. «2019 жылға арналған асыл тұқымды 
мал шаруашылығын дамытуды, мал 
шаруашылығының өнімділігін және өнім са-
пасын арттыруды субсидиялау көлемдерін 
бекіту туралы» Қызылорда облысы әкімдігінің 
2019 жылғы 24 сәуірдегі №1373 қаулысына 
(Нормативтік құқықтық актілерді мемлекеттік 
тіркеу тізілімінде 6777 нөмірімен тіркелген, 
2019 жылғы 26 сәуірде Қазақстан Респуб

ликасы нормативтік құқықтық актілерінің 
Эталондық бақылау банкінде жарияланған) 
мынадай өзгеріс енгізілсін:

көрсетілген қаулымен бекітілген 2019 жылға 
арналған асыл тұқымды мал шаруашылығын 
дамытуды, мал шаруашылығының өнімділігін 
және өнім сапасын арттыруды субсидиялау 
көлемдері жаңа редакцияда жазылсын:

2. «Қызылорда облысының ауыл 
шаруашылығы басқармасы» 

мемлекеттік мекемесі осы қаулыдан туын-
дайтын шараларды қабылдасын.

3. Осы қаулының орындалуын бақылау 
Қызылорда облысы әкімінің орынбасары 
Б.Б.Намаевқа жүктелсін.

4. Осы қаулы алғашқы ресми жарияланған 
күнінен бастап қолданысқа енгізіледі.

Қызылорда облысының
                  әкімі                                Қ. Ысқақов.

Қызылорда облысы әкімдігінің
2019 жылғы «__» _________ №____ қаулысына қосымша

Қызылорда облысы әкімдігінің
2019 жылғы «24» сәуірдегі №1373 қаулысымен бекітілген

2019 жылға арналған асыл тұқымды мал шаруашылығын дамытуды, мал шаруашылығының 
өнімділігін және өнім сапасын арттыруды субсидиялау көлемдері 

№ Субсидиялау бағыты Өлшем 
бірлігі

1 бірлікке 
арналған 

субсидиялар 
нормативтері, 

теңге

Субсидия көлемі
бас,

тонна
мың 
теңге

Етті және етті-сүтті мал шаруашылығы
1. Селекциялық және асыл тұқымдық 

жұмыс жүргізу:
1.1 Ірі қара малдың тауарлық аналық 

басы 
бас/ 

шағылыстыру 
маусымы

10000 10874 108740

1.2 Ірі қара малдың асыл тұқымды 
аналық басы*

20000 1000 20000

2. Табынның өсімін молайту үшін 
пайдаланылатын етті және етті-

сүтті тұқымдардың асыл тұқымды 
тұқымдық бұқасын күтіп-бағу

бас/
шағылыстыру 

маусымы

100000

3. Отандық асыл тұқымды ірі қара 
мал сатып алу

сатып 
алынған бас

150000 1000 150000

4. Шетелдік асыл тұқымды аналық  
мал басын сатып алу* 

225000 555 124875

5. Сыйымдылығы бір уақытта кемінде 
1000 бас болатын бордақылау 
алаңдарына бордақылау үшін 

өткізілген немесе ауыстырылған 
бұқашықтардың құнын арзандату

тірідей 
салмағы, кило-

грамм

200 400 80000

6. Сыйымдылығы бір уақытта кемінде 
1000 бас болатын бордақылау 
алаңдары үшін бұқашықтарды 

бордақылау шығындарын арзандату 

қосқан  
салмағы, кило-

грамм

200 210 42000

7. Ірі қара малды союмен және етін 
бастапқы өңдеумен айналысатын  

ет өңдеуші кәсіпорындардың сиыр 
етін дайындау құнын арзандату  
(2020 жылғы 1 қаңтардан бастап 

қолданылады)

өндірілген  
сиыр етінің  
килограмы

175

Сүтті және сүтті-етті мал шаруашылығы
1. Сүтті және сүтті-етті тұқымдардың 

асыл тұқымды бұқасының ұрығын 
сатып алу:

1.1 бір жынысты сатып 
алынған доза

10000 300 3000
1.2 қос жынысты 5000
2. Ірі қара малдың асыл тұқымды 

аналық басын сатып алу:
2.1 отандық немесе Тәуелсіз Мем-

лекеттер Достастығы елдерінен 
әкелінетін шетелдік 

сатып
алынған бас

150000

2.2 Аустралия, Америка Құрама 
Штаттары, Канада және Еуропа 

елдерінен әкелінген*

337000 100 33700

3. Сүт өндіру құнын арзандату:
3.1 бағымдағы сиырларының саны  

600 бастан басталатын 
шаруашылық

өткізілген не-
месе өңделген 

килограмм

35 2577,7 90219,1

3.2 бағымдағы сиырларының саны  
400 бастан басталатын 

шаруашылық

20

3.3 бағымдағы сиырларының саны  
50 бастан басталатын шаруашылық

10

3.4 Ауыл шаруашылығы кооперативі 10
4. Шаруа (фермер) қожалықтарында 

және ауыл шаруашылығы 
кооперативтерінде ірі қара малдың 
аналық басын қолдан ұрықтандыру 
жөніндегі көрсетілетін қызметтерді 

субсидиялау

ұрықтанды 
рылған бас/
шағылысу 
маусымы

5000 2200 11000

5. Табынның өсімін молайту үшін 
пайдаланылатын сүтті және сүтті-
етті тұқымдардың асыл тұқымды 

тұқымдық бұқасын күтіп-бағу

бас/
шағылыстыру 

маусымы

100000

6. Эмбриондарды телу жөніндегі 
көрсетілетін қызметтерді субси-

диялау 

бас 80000

7. Сүтті және сүтті-етті бағыттағы 
аналық басының және 

толықтыратын мал басының 
азығына жұмсалған шығындар 

құнын арзандату*/ **

бас 240000 1640 393600

Қой шаруашылығы
1. Шаруашылықтарда және ауыл 

шаруашылығы кооперативтерінде 
қойлардың аналық басын 

қолдан ұрықтандыру жөніндегі 
көрсетілетін қызметтерді субси-

диялау 

ұрықтанды 
рылған  

бас/
шағылысу 
маусымы

1000 15216 15216

2. Селекциялық және асыл тұқымдық 
жұмыс жүргізу:

2.1 Қойлардың асыл тұқымды аналық 
басы

бас/
шағылысу 
маусымы

2500 50000 125000

2.2 Қойлардың тауарлық аналық басы 1500 50000 75000
3. Асыл тұқымды қойлар сатып алу сатып 

алынған бас
8000 2500 20000

3.1 Асыл тұқымды ешкілердің аналық 
басын сатып алу**

40000

4. Тауарлық отардың өсімін молай-
ту үшін пайдаланылатын асыл 
тұқымды тұқымдық қошқарды 

күтіп-бағу

бас/
шағылысу 
маусымы

10000

5. Қозы өткізу құнын арзандату өткізілген 
бас

3000 10000 30000

Жылқы шаруашылығы
1. Өнімді бағыттағы асыл тұқымды 

тұқымдық айғырлар сатып алу 
сатып 

алынған бас
100000 100 10000

2. Бие сүтін өндіру және өндеу құнын 
арзандату

килограмм 60 54,9 3295

Түйе шаруашылығы
1. Асыл тұқымды тұқымдық түйелер 

сатып алу 
сатып 

алынған бас
100000

2. Түйе сүтін өндіру және өңдеу 
құнын арзандату

килограмм 55 47,1 2589

Балара шаруашылығы
1. Балара ұясымен селекциялық және 

асыл тұқымдық жұмыс жүргізу
балара ұясы/

маусым
5000

Барлығы х х х 1338234,1

Ескертпе:
* - жергілікті бюджеттен қосымша бюджет қаражаты бөлінген кезде және/немесе басқа бюджеттік 

бағдарламалардан қайта бөлінген кезде субсидиялау нормативтерін Қазақстан Республикасы Ауыл 
шаруашылығы министрінің 2019 жылғы 15 наурыздағы №108 бұйрығымен бекітілген Асыл тұқымды 
мал шаруашылығын дамытуды, мал шаруашылығының өнімділігін және өнім сапасын арттыруды 
субсидиялау Қағидаларының 4-тармағына сәйкес Министрлікпен келісім бойынша белгіленген нор-
мативтен 50 пайызға дейін және мал азығын субсидиялау бойынша 100 пайызға дейін ұлғайтуға жол 
беріледі;

** - жергілікті бюджеттен қосымша бюджет қаражаты бөлінгенде.
Асыл тұқымды жануарлардың барлық түрлерін, етті бағыттағы құстардың ата-енелік/ата-

тектік нысандағы асыл тұқымды тәуліктік балапанын, асыл тұқымды құстан алынған жұмыртқа 
бағытындағы финалдық нысандағы тәуліктік балапан сатып алу бекітілген нормативке дейін, бірақ 
оны сатып алу құнының 50 пайызынан аспайтын мөлшерде субсидияланады.

Отандық асыл тұқымды ірі қара мал мен қойлардың аналық мал басын сатып алу қаржы институ-
тымен кредит беру шарты болған кезде субсидияланады, бұл ретте субсидиялар кредитті өтеу есебіне 
арнайы шотқа аударылады. 

«2019 жылға арналған асыл тұқымды мал 
шаруашылығын дамытуды, мал шаруашылығының 

өнімділігін және өнім сапасын арттыруды субси-
диялау көлемдерін бекіту туралы» Қызылорда об-
лысы әкімдігінің 2019 жылғы 24 сәуірдегі №1373 

қаулысына өзгеріс енгізу туралы

Хабарлама
«ПетроҚазақстан Құмкөл Ресорсиз» АҚ 2007 жылғы 9 қаңтардағы 

№212-ІІІ Қазақстан Республикасының Экология кодексінің 57-бабының 
талаптарына сәйкес (19-03-02) «Қызылқия кенішінде №154, 155, 
156, 157, 158, 360 ұңғымаларын электрмен жабдықтау» жұмыс жо-
басы жөніндегі құжаттаманың мемлекеттік экологиялық сараптамаға 

Барлық мүдделі азаматтар мен қоғамдық бірлестіктерге мемлекеттік 
сараптамадан өткізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 8(7242) 29-91-92.

– Әуе толқынында Алматы. Қай
ырлы таң, радио тыңдаушылар!

Біз сілтідей тынып, тыңдаймыз.
– «Шалқар» бағдарламасы. Мик

рофон алдында Қызылорда облысын
дағы меншікті тілшіміз Ахат Жанаев.

Қоңыр дауыс қоңыраулатып күм
бір қағып қоя береді. Теңіз төскейінен 
салқын самал соққан іспеттес. Тың
дай бергің келеді, тыңдай бергің. 
Өйткені, қоңыр дауыс тұла бойыңды 
баурап-ақ барады. Арыла алмайсың.

– Хабарды жүргізген Ахат Жана-
ев.

Ой, шіркін-ай! Құлағымыздың 
құрышын қандырдың-ау. Жо...жоқ... 
Әлі, әлі күнге дейін Ахат ағаның қо
ңыр үні құлақ түбінде.

Ендігі сөз кезегін бүгінде 85 жас
тың сеңгіріне шықса да тұла бойы-
нан мейірімділік шапағаты төгіліп, 
үлкенге ізет, кішіге құрмет көрсетіп,  
жайраңдай күліп жүріп келе жатқан 
Ахат ағаның өнегелі өмір жолына 
берелік.

***
Ахат ағамыз сонау бір зұлмат 

жылдары, яғни 1934 жылы өмір 
есігін ашты. Өкініштісі сол, бар-
жоғы үш жасында әкесі Әбжаппар 
Жанаев «халық жауы» деген жала-
мен 10 жылға бас бостандығынан 
айырылды. Атышулы Волгалаг ла
герінде дүние салған жарының күйі
гін көтере алмаған Айткүл анасы 
да өмірмен мезгілсіз қош айтысты. 
Өзіне тетелес ағасы Нұрханмен екеуі 
әжелерінің қолында өсіп, тәлім-
тәрбие алды. «Халық жауының ба-
ласы» атанған Ахаңның басында 
жалғыздық та болды, жетімдік те 
болды, түртпек те көрді. Содан да 
ерте есін жиды. Тағдырдың таяғын 
жеп, қияметтің қыл көпірінен өтіп 
Ахат ағамыздың есімі елге танымал, 
айтулы азамат болғанына қалайша 
қайран қалмассың?!

Балалық бал дәурені де Ұлы 
Отан соғысымен тұспа-тұс келді. 
Ерте есейген ол толарсақтан саз, 
тобықтан құм мен су кешті. Егін екті, 
масақ терді, шөп шапты, мал бақты. 
Қойшы, әйтеуір, күн-түн көз ілмей 
үлкендермен иықтаса жүріп еңбек 
етті.

– Тағдырыма мың тәуба деймін, – 
дейді бізбен әңгімесінде әріптесіміз,  
– 1957 жылы Қызылордадағы педа
гогикалық институтының филоло-
гия факультетінен дәріс алып, еңбек 
жолымды Тереңөзек қыстағындағы 
Калинин атындағы мектепте орыс 
тілінен сабақ беруден бастадым. Сол 
жылдары облыстық радиоға бас
шылық жасаған марқұм Дәуірхан 
Айдаровтың шақыруымен қызметке 
келдім. Бертін келе Алматыдағы 
Жоғары партия мектебінің радио-
теледидар бөлімінде білімімді жетіл
діріп, бірыңғай қиын да қызықты 
салаға бетбұрыс жасадым ғой. Айт
қандай, ұмытпасам, 1964 жылы Мәс
кеуде тәжірибеден өтіп, аты аңызға 
айналған Юрий Левитаннан дәріс 
алғаным бар. Ал, «қазақтың Левита-
ны» Әнуарбек Байжанбаевпен қыз
меттес қана емес, дос болдым.

Қос тілді қатар меңгерген Ахаң
ның даусы орысшасы Мәскеуден, 
қазақшасы Алматыдан бүкіл қазақ
стандықтардың құлақ түбінде күмбір 
қағып тұратын. Республиканың 

мемлекеттік телерадиокомпаниясы
ның бастығы Кенжебай Шалаевтан 
шақыру келді. Содан 30 жыл бойы 
Ахат аға қазақ радиосында Сыр 
аймағын айшықтады. 

Жанаевты «төртінші биліктің тар-
ланы» десе әбден болады. Қолына 
микрофонын ұстап, отыз жыл бойы 
күн-түн көз ілмей жүріп, небір ай-
тулы азаматтардың жүрек жазбала-
рын алтын қорға қалдырған Ахаңды 
қалайша дарабоз дарын, таңғажайып 
тарлан демеске?! Сыр аймағында 
Ахаңның табаны тимеген жер де жоқ 
шығар, сірә? Онымен сұхбаттасқан 
есімдері елге танымал азаматтарды 
айтып тауысу әсте мүмкін емес. Десе 
де, жазбалары алтын қорда сақтаулы 
тұрған бірлі-жарым азаматтар есімін 
атап, ұрпақтарға ұлағат еткеніміз жөн 
болар. Алдымен сөз кезегін бүкіл 
еліміздің тыңдаушыларын тамсан
дырған Сыр сүлейлеріне берелік. 
Олар көне мұраның көмбелері – Рах
мет Мәзқожаев, Нұғыман Молы
баев, Қуаныш Баймағанбетов, Сүйін
бай Ақбаев, Мырзағали Ақжолов, 
Ақмырза Тұяқбаев, Әбілда Жөрген
баев, Көшеней Рүстембеков, Шәмшат 
Төлепова, Қуандық Бүрлібаев, Алмас 
Алматов, Әбілаш Әбуов, Әлмыр
за Ноғайбаев, Манап Көкенов, Бек
сұлтан Байкенжеев, тағы басқалар. 
Осы жазбалар Қазақстан және облыс
тық радионың алтын қорында ғана 
емес, көнекөз тыңдармандардың жү
регінде де мәңгілікке жазылып қал
ған. Айтқандай, Ахат аға кезінде 
космонавт Герман Титов, моңғол 
космонавты Гуррагча, Шыңғыс Айт-
матов, қазақтың біртуар тұлғалары 
Шахмардан Есенов, Сәбира Майқа
нова, Ыбырай Жақаев, Роза Бағла
нова, Шырынкүл Қазанбаева, Жәлел 
Қизатов, Тәйімбет Көмекбаев, А.Ха
лықов, Ұлбала Алтайбаевалармен 
дидарласып, емен-жарқын әңгіме
лескенін біреу білсе, біреу білмес. 

– Жоғарыда есімдері аталғандар
мен сұхбаттасып, сөзге тартып, пі
кірін білу – инемен құдық қазғанға 
пара-пар десем, қателеспеймін. Ең 
болмағанда сол саланың ақ-қарасын 
білетіндей білім-парасатың болуы 
керек-ақ. Сондай-ақ, дауыс мәнеріңді 
құбылтып, оқып тұрған жазбаның 
мәнін келтіре сөйлеу де әртістік қа
білетті қажет етеді. Материалдың 
мазмұнына қарай дауыс ырғағы да 
өзгеріп отырады. Кейде мұңлы, кейде 
ойнақы дегендей, эфир жасандылық 

пен жалғандықты қаламайды.
– Кезінде, – дейді Ахаң, – аты әлем

ге әйгілі Қорқыт атаның он екі күйін 
үнтаспаға түсіріп алдым. Сондай-ақ, 
1975 жылы Нышан абыз атанған (қарт 
қобызшы Смайыл Шәкенұлы) қартты 
тауып, оның «Әуіпбай», «Бәшбай», 
«Ұшардың ұлуы», «Желмаяның 
желісі», тағы басқа, яғни 12 күйін 
жазып алғаным бар. Өткен жылы 
Қорқыт күйлері ЮНЕСКО-ның тізі
міне еніп, қазақтың бай мұрасы күллі 
әлемге паш етілді. Демек, ғасырлар 
тереңінен сақталып келе жатқан 
осындай мәдени мұраларды жұртқа 
жария, бүгінгі ұрпаққа ұлағат ету ке-
рек. Мені осы бір толғақты сұрақтар 
ойландырады. Айтпақшы, Әуекең 
(Әуелбек Қоңыратбаев) «Ахат, се
нің басқа еңбегіңді айтпағанда осы 
еңбегіңмен тарихта қалдың. Осы ең
бегіңнің өзімен өмірді босқа өткіз
бедім деп айта аласың» дегені бар. 
Шүкір, Әуекең айтса айтқандай, ғұ
мырды саналы өткізіп келе жатқаны
ма ризамын.

– Аха, сөз орайы келгенде Ыбы-
рай Жақаевпен тұз-дәмдес болған бір 
әңгімені айтсаңыз?

Өзіне тән қарапайымдылығымен 
жымия күлген Ахаң:

– Ыбырай Жақаевты сөйлету оңай 
болмайтын. Ол кісі сөзден гөрі істің 
адамы ғой. Өте қайратты болған. Бала 
күнінде «Алыпсоқ» деп атайды екен. 
Бір күні үйінде отырып: «Ыбеке, 
сізді жас кезіңізде «Алыпсоқ» атапты 
ғой» деп әңгіме жібін сабақтағаным 
сол еді, рахаттана күліп, әңгімесін 
бастағаны бар. Жазып алдым. Кейін 
осы жазбаны өзі тыңдап, тағы бір ра-
хаттана күлген еді.

Дарабоз дарын, тумысы бөлек 
тұлға, айтулы азамат Ахат аға жайлы 
том-том етіп жазуға әбден болады. 
Ол келешектің еншісінде. Айтпағым, 
кезінде Қазақ радиосының І және ІІ 
бағдарламалары негізінде тәулігіне 
52 сағаттық хабарларға, сондай-ақ, 
тәулігіне 22 сағат хабар тарататын 
«Шалқар» бағдарламасына қалай тө
теп бергені таңғалдырады. Бүгінгі 
жаңалық сол күні эфирге шығатын. 
Тікелей эфирге шығу тағы бар. Ал, 
шұғыл хабарлар телефон арқылы 
жіберілетін. Екі тілде де хабар дай-
ындалатын. Санамалап айту мүмкін 
емес. Осының бәріне 30 жыл бойы 
төтеп берген Ахаңды қалайша төр
тінші биліктің тарланы демеске?!

Бұл кісінің бойына дарыған тағы 
бір таңғажайып қасиеті – көнекөздер 
шежіресі мен жәдігерлерін мол жи
нағаны. Бүгінде Ахаң жинақтаған 
жүздеген жәдігерлер мен үнтаспаға 
түсіріп алған талай текті тұлғалардың 
жазбалары музейде тұр. Оларды са-
намалап шығу әсте мүмкін емес. Десе 
де Ахаңның Бұқарбай батырдың қы
лышын табыс еткенін айтпасқа бол-
мас.

– Ертеректе, – дейді Ахат аға, 
– Мыңбаев Ерман есімді азамат Те
реңөзек аудандық атқару комитетінің 
төрағасы болатын. Ерманның айту-
ынша, өмірге келген балалары бір 
жасқа жетпей шетіней береді. Бертін 
келе балалары тұрақтай бастаған кө
рінеді. Бұған себеп Бұқарбайдың 
қылышы болған. Тарқатып айтайын.

Бұқарбай батыр қылышын Қай
қыға береді. Қайқының Нарша есімді 
баласы оны Ерманға табыстап, «мы
нау Бұқарбай батырдың киелі қы
лышы еді. Алла жазса, енді өмірге 
келер балаларың көп жасайды» деген 
екен. Айтса айтқандай, Ерман көп 
балалы-шағалы болыпты.

Кеңес үкіметінің дүркіреп тұрған 
шағы. Ел арасында «Ерманда суық 
қару бар екен» деген лақап тарап, бой-
ын үрей билеген ол қылышты киізге 
орап, жер астына тығады. Кейіннен 

Ерманның баласы Бұқарбайдың қы
лышын маған, ал мен бұл аса құнды 
жәдігерді алтын қорға табыс еттім.

Ахат ағаның айтпасқа болмас 
тағы бір тағылымды ісі бар. Ол 
ондаған жылдар бойы іздеуде жүрген 
тағдырларды табыстырған кісі.

– Өткен ғасырдың 90-шы жылда-
ры қолыма Мәскеуден шығатын «Ве-
теран» газеті түсті. Қарап отырсам, 
«Награды ждут своих героев» деген 
көлемді мақала жарияланыпты. Мерт 
болған жауынгерлер тізімінде хабар-
ошарсыз кеткен Мәдениет ауылының 
тумасы Ернияз Сәтов тұр. Дереу сол 
күні облыстық радионың кешкі ха-
бары арқылы елді құлағдар еттік. 
Ертеңіне туыстары табылды. Көп 
ұзамай бауырларына әскери награда-
сын да табыстадық. 

Сондай-ақ, Шаған ауылынан Ұлы 
Отан соғысына аттанып, Брест қа
малын қорғаған Ж.Бекбанов туралы 
деректі «Правда» газетінен тапқаным 
бар. 

Әңгіме үстінде Ахат аға өткен 
ғасырдың 80-ші жылдарының ба-
сында «Аққыр» ауылында болған бір 
жағымсыз жағдайға да араша түскенін 
айтқан-ды. Осы ауылдың Тазнұра, 
Бекей деген жерінен байқоңырлық 
әскерилер жерасты су құбырын тар-
тып, Қызылқұмды жайлаған малшы 
ауылды сусыз қалдырмақ болған 
көрінеді. Ахаң совхоз директоры 
Тынарбай Төлегенов, дәрігер Хан-
зулла Каметов, тағы басқа шопан-
дардан сұхбат алып, радио хабарлар 
әзірлейді. Ақырында  заңсыздыққа 
тосқауыл қойылады. 

Бүгінде 85 жастың сеңгіріне шық
қан Ахат аға көргендері мен көңілге 
түйгендерін кітап етіп те шығарып 
жүр. Оның қарымды қаламынан 
туындаған «Бұқарбай батыр», «Алмас 
тілді ағалар», «Беркінбай әулие: аңыз 
бен ақиқат», «Асылы еді Алаштың» 
атты кітаптары бар. 

Ахат ағаның журналистика са-
ласына сіңірген өлшеусіз еңбегі де 
ескерусіз қалған емес. Ол «Қазақ 
радиосы мен теледидарының үздігі», 
«Қазақстанның Құрметті журналисі», 
«ҚР Мәдениет саласының үздігі» 
төсбелгісімен марапатталған. «Соғыс 
жылдарындағы ерен еңбегі үшін», 
«Еңбек ардагері» медальдары тағы 
бар. Сондай-ақ, облыс әкімінің Құр
мет грамотасы мен Алғыс хаттары, 
ондаған диплом мен мақтау қағазын 
алған. Айтқандай, Ахат Жанаев Сыр-
дария мен Жалағаш аудандарының 
Құрметті азаматы.

– Маған, – дейді Ахат аға, – ел-
халқымның айтар алғысынан артық 
марапаттың да, сый-сияпаттың да 
қажеті жоқ. Қараңыз, бұл күндері қар
ға адым жерге шыға алмай, отбасы, 
ошақ қасында отырған маған заман-
дастарым жиі-жиі телефон шалып: 
«Эфирге неге шықпайсың, қоңыр 
дауысыңды сағынып жүрміз ғой» 
дегенді айтады. Осының өзі көңілімді 
қуанышқа кенелтіп, терең тебіреніске 
түсіреді. Өмірімді босқа өткізбеген 
екенмін ғой деп тәубеге келемін. 
Мұнан артық маған марапаттың қан
шалықты қажеті болсын. Шүкір ғой, 
шүкір!

Иә, Ахат аға бәріне шүкір дейді. 
Әлі де Алласы аузында, қаламы қо
лында. Қоңыр дауысы, қоңыраулы 
атақ-абыройымен 86 жасқа аяқ бас
ты. Жан жары Ұлболсын апа екеуі 
екі ұл, үш қыз  тәрбиелеп, ұлдарын 
ұяға, қыздарын қияға қондырып, қа
ра шаңырақты биіктетіп, керегелерін 
кеңейтіп, немерелері мен шөбере
лерін сүйіп отыр.

Еркін ӘБІЛ, 
жазушы-журналист.

Ахат аға
...Әлі есімде біздің «Бірлестік» ауылы ақбас толқынды Арал 

теңізінің жағасына қоныстанған. Таң білінер-білінбестен жағаны 
ұрғылайтын толқын дүбірі мен ақ шағалалар шаңқылы шырт 
ұйқыдан оятатын. Ол кезде теледидар өңімізде түгілі түсімізге де 
енбейтін. Ауылымыздағы жатаған клуб үйінің маңдайшасында 
қара қазан іспеттес радио болатын. Саңқылдайды дейсің. Қалқан 
құлағымызды түріп тыңдаймыз.

ҚҰРМЕТТІ ҚЫЗЫЛОРДА 
ОБЛЫСЫНЫҢ КӘСІПКЕРЛЕРІ!

«КӘСІПКЕРЛЕРГЕ ҚЫЗМЕТ КӨРСЕТУ ОРТАЛЫҒЫ» СІЗДЕРДІҢ 
НАЗАРЛАРЫҢЫЗҒА ҰСЫНАДЫ!

 Kәсіпкерлікті дамыту мақсатында KASIPKER.ONLINE сайты құрылды. 
Аталған сайттың «БИЗНЕС-НАВИГАТОР» бөлігінде кәсіпкерлердің халыққа 
көрсететін қызметтерін, шығаратын өнімдерін жарнамалауға мүмкіндік 
береді. Ол үшін: KASIPKER.ONLINE сайтына тіркелу қажет. Тіркелгеннен 
кейін, кәсіпкер өзінің кәсібін халыққа және басқа да кәсіпкерлерге ақысыз 
жарнамалау мүмкіндігін алады.

Кірпіш сатылады
Керамикалық кірпіш сатылады (250х120х88мм). 
Мекен-жайы: Қызылорда қаласы, Бейбітшілік,78Б. Байланыс 

телефондары: 87013359650, 87770582469, 87772350747.
(6-3).

Кеште Қоңырбек Әбілдаұлы 
өз шығармашылығынан өмірдің 
кешегісі мен бүгінінен сыр шер-
тетін толғанысқа толы туынды-
ларын оқыды. «Қарт көңілі ба-
ладай» деген. Өлең сөзге жаны 
құмар қариялар жастықтың 

жалынын, қарттықтың тағылы-
мын өзек қылған,  сары күздей 
сағынышқа толы жыр шумақта-
рын тебіреніспен қабылдады. 
Ақынжанды ағамызға риясыз 
алғыстарын білдірді.

Кеш иесі сөз кезегінде ба-

сынан өткен қиын да қызықты 
өмір жолынан сыр бөлісті. 
Домбырадан күмбірлеп төгіл-
ген күй, айтылған ән  әсерлі 
жыр кешін шырайландыра 
түсті.

Мекеме директорының 
орынбасары Ержан Ақша-
лов ардагерге алғысын біл-
діріп, иығына шапан жауып, 
сый-құрмет көрсетті.

Айдын ЖЫЛҚЫШИЕВА,
орталық қызметкері.

№1 Қызылорда арнаулы әлеуметтік қызметтер көрсе-
ту орталығында ем алып жүрген зейнеткер, салық сала-
сының ардагері ақынжанды азамат Қоңырбек Әбілдаев-
тың «Өткен өмір» атты қарттармен кездесу кеші  өтті.

Атырау қаласында 6-8 қыркүйек аралығында па-
радзюдодан ерлер арасындағы Азия чемпионаты өтті.

Бүгінгі өмірімізді ғаламторсыз елестету мүмкін емес. Ай-
шылық алыс жерлерден жылдам хабар алғызатын оның 
мүмкіндігі шексіз. Ақпараттар ағыны да сәт сайын жаңаруда. 
Ал көштен қалып қоймас үшін заман талабына сай білімің 
мен мамандығың болуы тиіс. Осы тұрғыда республикада 
бірінші болып облыс жастары IT ECHELON жобасы арқылы 
frontend-әзірлеу мен технологиялық кәсіпкерлік бойынша 6 ай-
лық курстан өтті. Наурыз айында басталған жобаның жабылу 
салтанаты Жастар орталығында ұйымдастырылды. 

Педагогикалық кеңесте мұға
лімдер сыртқы суммативті баға-
лау қорытындысына сараптама 
жүргізіп, жаңа оқу жылында білім 
көрсеткіштерін арттыру бағы
тындағы жұмыстарын айқындап 
алды. 

Педагогикалық кеңестің күн 
тәртібіне сәйкес қаралған екінші 
мәселе бойынша мектеп дирек-
торы Бахыт Жұматай сөз алып, 
2019-2020 оқу жылына арналған 
даму жоспарымен таныстырды. 
Тоғыз бағытты қамтитын негізгі 
басымдықтар көрсетілген құжат-
ты мұғалімдер бірлесе талқылап, 
өз ұсыныстарын жеткізді.  

Үшінші кезекте математика 
пәнінің мұғалімі Мұхтар Бегайда-

ров пәндерді оқытудың сапасын 
арттыруда онлайн-платформалар
дың тиімділігі туралы айтып, 
өзі құрастырған «nismath.org» 
– қазақша математика сайтын 
таныстырды. Бұл платформада 
мұғалімдер мен оқушыларға ар-
налған курстар, бейнесабақтар, 
онлайн тесттер, әдістемелік ке-
шендер мен  оқулықтар және са-
бақта қажетті қосымшалар жүк-
телген.

Айта кету керек, қорытынды 
емтихан нәтижесі бойынша Мұх-
тар Бегайдаровтың оқушылары 
жоғары білім сапасын көрсетіп, 
рейтинг жүйесінде жиырма зият-
керлік мектептің арасында бірін-
ші орынға шықты.  

«СБ» ақпарат.

Назарбаев зияткерлік мектебі оқушыларын қорытынды 
аттестаттау нәтижесі бойынша «Информатика» және «Қазіргі 
әлемдегі Қазақстан» пәндері бойынша жоғары көрсеткіштерге 
қол жеткізіп, 20 зияткерлік мектеп арасында көш бастап тұр. 
Ал бітіруші сынып оқушыларын сыртқы суммативті бағалау 
қорытындысы бойынша мектеп білім рейтингінде алтыншы 
орынға шықты.  

БӘРЕКЕЛДІ! SERGEK

Қызылордалық зияткерлер 
алғашқы ондықта

Өңірде  ІТ саласына қы-
зығушылық танытып жүрген 
жастар қатары артып келеді. Да-
рынды өрендерге қолдау көрсету 
бағытында облыс әкімінің биылғы 
оқу грантының 70 пайызы осы 
салаға қажетті мамандықтарға 
арналды. Аймақта инновациялық 
және бизнес бастамаларға әрдай-
ым қолдау жасалуда. Бұл жобаны 
«Жастар жылы» аясында жүзеге 
асырылған игі шаралардың бірі 
деуге болады. 

Шараның қорытындысында 
«Болашақ» университетінің рек-
торы Қуаныш Дәуренбеков IT 
ECHELON жобасының алғашқы 
түлектерін құттықтады. 

– Әр апта сайын мықты ма-
мандар сіздерге курстар жүргізді. 
Оны оқуға біз жас шамасына қа-
рай шектеу жасамадық. Бұл жерде 
оқушылар да, студенттер де бол-
ды. Тіпті кей оқушылар бірде бір 
сабақты жібермей өзінен үлкен-
дерге үлгі көрсетті. Ашық қоғамда 
соңғы жаңалықтардан қалып қой-
май, облыстағы тың жаңаша идея
лардың жаршысы өздеріңіз бола 
біліңіздер,– деп тілегін жеткізді.  

Облыстық білім басқарма
сының бөлім басшысы Мәди Бек-
мағанбетов  бұл жоба оқушыларға 
қазіргі заманның ақпаратын тез 
меңгеруге мол мүмкіндік бергенін 
айтты. 

–	 Жаз бойы жастарымыз 
уақыттарын тиімді пайдаланып, 
осы жерде білім алды. Олар сайт 
жасауды, уақыт талабынан қалмау 
үшін ақпарат саласын тез мең-
геріп, жылдам шешім қабылдауды 
үйренді. Облыста барлығы 6 IT 
мектеп бар. Бұл бастаманың мақ-
саты – жастарды цифрлық сауат-
тылыққа баулу, – деді. 

IT ECHELON – бұл ВЕБ-қо-
сымшаларды әзірлеудің негізгі 
аспектілері бойынша онлайн мүм-
кіндігін беретін оқу бағдарлама-
сы. Оған қатысушылар фундамен-
тальді аспектілер бойынша он-
лайн интенсивтермен веб-қосым-
шаларды әзірлеуді үйренеді. Жаңа 
жобаға қатысушылар Қазақстан-
ның және ТМД елдерінің Яндекс, 
Майл ру, Tinkoff секілді ІТ компа-
ниялардың кәсіби мамандарынан 
дәріс алды. Осылайша, жарты 
жыл көлемінде 200-ден астам жас 
өз білімдерін тың ақпаратпен то-
лықтырды. Жоба аясында оларға 
семинар, воркшоп, кездесулер мен 
бизнес-ойындары жүргізілді. 

Шара барысында стартап жо-
басының алғашқы қарлығаштары 
ой-пікірлерімен бөлісіп, 6 ай бойы 
алған білімдерін ортаға салды. 
Олардың барлығына оқу серти-
фикаттары табысталды. Алдағы 
уақытта мұндай курстар жалғасын 
табады.

Жаңа идеяның 
алғашқы 
қарлығаштары

Айсәуле ҚАРАПАЕВА.

Биылғы әлем чемпиона-
тында қазақстандық құрама 
сапында 8 саңлағымыз жұ-
дырықтасады. Олар: Сәкен 
Бибосынов (48 келі), Қай-
рат Ерәлиев (57 келі), Закир 
Сафиуллин (63 келі), Абы-
лайхан Жүсіпов (69 келі), 
Тұрсынбай Құлахмет (75 
келі), Бекзат Нұрдәулетов 
(81 келі), Василий Левит (91 
келі) және Қамшыбек Қоңқа-
баев (91 келіден жоғары). 

Ақпарат үшін мына бір 
мәліметтің артықтығы жоқ. 
1974 жылдан бастау алған 
әлем чемпионатына қатысқан 
елдер арасында Куба құра-
масы ешкімге бой бермей 
келеді. Олардың еншісіне 
барлығы 135 медаль (76 ал-
тын, 36 күміс, 25 қола) тие
сілі. Одан кейінгі орында 
КСРО кезіндегі жетістігін 
қоса есептегенде 109 медаль-

мен Ресей  тұр (38 алтын, 33 
күміс, 38 қола). АҚШ бокс-
шыларының бұл сындағы 
күші бізбен шамалас – 45 
медаль, ал, Қазақстан қоржы-
нына әлем чемпионатынан 
40 медаль түскен, оның 11-і 
алтын, 12-сі күміс және 17-сі 
қола.

Бұл деректі әшейін кел-
тіріп отырған жоқпыз. Қазақ 
боксы ТМД елдерінің ішінде 
ең әлеуеттісі болып санала-
ды, боксшыларымыз жыл-
дан-жылға жарқырай көрініп 
келе жатыр.  

Екатеринбургтағы дүбір-
лі додадан да олжалы орала-
тынымызға бек сенімдіміз. 
Әсіресе, қызылордалықтар-
дың екі былғары қолғап ше-
беріне ерекше үміт артып 
отырғаны айтпаса да түсінік-
ті. Олардың бірі – 2017 жыл
ғы әлем чемпионатының 
күміс жүлдегері Қамшы-
бек Қоңқабаев, екіншісі – 
биылғы Азия біріншілігінің 
алтын жүлдесін алған жер-
лесіміз Тұрсынбай Құлахмет.  

Қазақстандық боксшылар 
алғашқы жекпе-жегін бүгін, 
10 қыркүйекте өткізеді. 

Ел намысын қорғаған 
жерлестерімізге сәттілік се
рік болсын!

Қайда жүрсең жеңісті бол, 
қазақ боксы

Өткен аптада Ресейдің Екатеринбург қаласында 
бокстан әлем чемпионаты басталды.   

Ката бағдарламасы бо
йынша 14-15 жас аралығын-
да өнер көрсеткен ағайынды 
Али мен Мади Мейрамбек-
тің бірі алтын, екіншісі күміс 
жүлде иеленді.

Кумитэ бағдарламасы 
бойынша 16-17 жас ара-
лығында 60 келі салмақта 
сынға түскен Айбек Шауки-
лов чемпион атанды. Қарсы-
ласпен бетпе-бет келетін бұл  
бағдарламаға да қатысқан 

Али Мейрамбек алтын жүл-
десіне күміс қосты.

Ересектер арасында сын
ға түскен Нұрбақыт Жұмабек 
2-ші, жасөспірімдер арасын-
да Мади Мейрамбек 3-ші 
орындарды еншіледі.

Арнайы спорт мектебінде 
тəлім алатын спортшыларды 
жарысқа Бауыржан Мұханов 
жəне Үсен Төлегенов дайын-
дап апарды.

Азия кубогы мәреге енді 
жетеді.

Азия кубогының 6 медалі
Тараз қаласында киокушинкай-кан каратэден өтіп 

жатқан Азия кубогында Қызылорда облысының құра-
масы жақсы нəтиже көрсетіп – 2 алтын, 3 күміс, 1 қола 
медальға қол жеткізді.

Дүбірлі бəсекеде Сыр 
спортшылары 60 келі сал-
мақта Олжас Оразалыұлы 
мен 66 келі салмақта Азамат 
Тұрымбетов қола жүлдеге 
ие болды.

Қос спортшы үстімізде-
гі жылдың 18-25 қыркүйек 
аралығында Ташкент қала-
сында өтетін Гран-при жа-

рысында бақ сынайды.
Бұл спортшылар 2020 

жылы Токиода өтетін Олим-
пиада ойындарына жолдама 
алу үшін ұпай жинайтын жа-
рыстарға қатысып жатыр.

Әзірлеген
Дүйсенбек АЯШҰЛЫ.

«Сыр бойы».

Парадзюдошы қос палуанның 
қола жүлдесі

Биыл бұл күн 8 қыр
күйекке тұспа-тұс келді. Осы 
күннің құрметіне облыстық 
филармонияда “Отбасы – 
өмір аясы” атты  концерт 
өтті. Көңілді кеш “Ерен ең-
бегі үшін” төсбелгісінің ие-
гері Шыңберген Тілеулесов
тің отбасына арналды. Шара 
шымылдығын “Томирис” би 
ансамблі қазақ биімен түрді. 
Одан кейін домбыраны жа-
нына серік еткен Ш.Тілеуле-
сов сахна төріне көтеріліп, 
көрерменнің көңілінен шығар 
әндер шырқады. Сосын әуеле-
ген әнді өнер мен өмірде бірге 
келе жатқан жары,   “Мәдени-
ет саласының үздігі” төсбел-
гісінің иегері Гүлжан Нұржа-
нова жалғастырды. 

Тілеулесовтер отбасының 
мерекелік кешінде Назым 

Шыңбергенқызы да қалыс 
қалмады. Ол бірнеше дәстүрлі 
ән орындап, жиналған жұрт-
шылықтың көңілін шалқыт-
ты. 

Адамзат өмірінде мәңгі 
жасайтын байлық – өнер. Ал 

сол өнерді ұрпақтан ұрпаққа 
мирас етіп, ізін суытпау – 
өнерпаздың парызы. Аталған 
шығармашылық кеш соның 
айқын дәлелі.

Маржан БОЛАТҚЫЗЫ.

Өнер – мәңгілік байлық
Күздің алғашқы айында елімізде айтулы мерекелер 

көп. Соның бірі – қыркүйектің екінші жексенбісінде 
тойланатын Отбасы күні. Бұл күн Елбасы Жарлығымен 
бекітілген болатын. Содан бастап Отбасы күні елеусіз 
қалған емес. 

Қарт көңілі баладай...


